CONGREGATIO GENERALIS LXV
12 novembris 1963

Exc.mus P. D. PericLES Fevrici, arch. tit, Samosatensis, secretarius
generalis Ss. Concilii.

In hac congregatione generali 65, disceptationem cap. IT schematis
de episcopis ac de dioeceseon regimine moderabitur em.mus ac rev.mus
D. card. Iacobus Lercaro, arch. Bononiensis.

Durante hac congregatione generali fiet suffragatio de qua heri
em.mus moderator. Deinde distribuentur Patribus libelli, qui continent
secundam editionem commissionum conciliarium,

Circa cap. II de episcopis et dioeceseon regimine, verbum facere
postulaverunt em.mus ac rev.mus D. card. Leo Ioseph Suenens, arch.
Mechliniensis-Bruxellensis; exc.mi DD. Vincentius Zazpe, ep. Raphaé-
liensis in Argentina, Toannes Hervds, ep. Cluniensis in Hispania, Fran-
ciscus Zak, ep. S. Hippolyti in Austria, Hermannus Volk, ep. Mogun-
tinus in Germania, Raymundus T'chidimbo, arch. Konakriensis in Guinea,
Tacobus Le Cordier, ep. aux. Parisiensis in Gallia, Thomas Cahill, ep.
Cairnensis in Australia, Toseph Slipyj, arch. metropolita Leopolitanus
Ucrainorum, Toseph Reuss, ep. aux. Moguntinus in Germania, Angelus
Fernandes, arch. coad. Delhiensis in India, Vincentius Reyes, ep. Boro-
ganensis in Insulis Philippinis, Ioseph Zimmermann, ep. aux. Augustae
Vindelicorum in Germania, Tesus Alba Palacios, ep. Tehuantecepensis in
Mexico, Toseph Melas, ep. Nuorensis in Italia, Fortunatus Da Veiga
Coutinho, ep. coad. Belgaumensis in India, Alexander Scandar, ep. Lyco-
politanus in Aegypto, Petrus Cantero, ep. Huelvensis in Hispania, Hum-
bertus Altomare, ep. Muranus in Italia, Simon Lourduswamy, ep. aux.
Bangalorensis in India, Gilbertus Baroni, ep. Albinganensis in Italia.

Moderator: Velint Patres audire! Nunc proponitur liberrimae suf-
fragationi Patrum haec quaestio: « An placeat Patribus omitti discepta-
tionem de cap. V huius schematis, quod est de paroeciarum erectione
deque earumdem congruenti circumscriptione, eiusque materiam remitti
ad opus reformationis Codicis Iuris Canonici ».

Monentur Patres quod etiam si responsio aulae erit ut omittatur
disceptatio de cap. V in aula, Patres qui circa materiam eiusdem capitis
interventiones vel emendationes praeparaverunt aut sunt praeparaturi
easdem secretariatui generali tradere poterunt.

Insuper, etiam disceptatione clausa, manet facultas loquendi iis de
quibus art, 57 Ordinis Concilii Oecumenici Vaticani 11, § 6.

Votatio fit per placet et non placet. Placet significat quod disceptatio
de cap. V omittitur in aula, et materia remittitur ad commissionem
reformationis Codicis Turis Canonici. Non placet significat disceptatio-
nem de cap. V fieri in aula. Suffragatio fit per schedulas, quaec mox
distribuentur,

PATRUM ORATIONES

(De episcopis ac de dioecesium regimine, cap. II)

1

Em.mus P, D. LEO IOSEPH carp. SUENENS
Archiepiscopus Mechliniensis-Bruxellensis

Venerabiles Patres,

Vellem loqui de episcoporum a munere cessatione. Quando com-
missio praeparatotia, cuius membrum fui, de hac re discussionem insti-
tuit, fere omnia membra reiecerunt ideam alicuius praescriptionis legalis
quoad limitem aetatis. Quando vero disceptatio ita, per latum et longum
protracta, finem habuit, « longe maior pars episcoporum », ut optime
notat relator, votum dederunt in favorem praescriptionis. Et hoc quidem
iure meritoque, ut mihi videtur.

Quaestio haec est delicata, siquidem nemo bene iudex in propria
causa. Quaestio haec, ut patet, tangit theologiam episcopatus. Sed cavea-
mus ne invocentur — unilateraliter — quaedam principia, aliis omissis,

Quidam Patres in aula' invocaverunt principium paternitatis per-
petuae episcopi. Utique pater semper remanet pater, sed decursu anno-
rum filif e manibus patris assumunt magis ac magis responsabilitatem
ditigendi officium familiale.

Quidam Patres® invocaverunt principium indissolubilitatis in ma-
trimonio inito inter episcopum et plebem sibi commissam. .

Sed aula haec conciliaris plena est episcopis « divortiatis », quan-
doque bis vel ter. Ne urgeantur haec principia. Et praesertim ne obli-
vioni dentur alia magis forsan decisiva. Nonne evangelium ipsum nec
non traditio apostolica et sub-apostolica nos monet ministerium nostrum
esse servitium ...* in bono animarum?

Proinde tota quaestio ad hoc reducitur: quid postulat hac in re salus
animarum ... ?

1. Sub hac luce necessitas apparet alicuius praescriptionis. Omnes
enim scimus, si res solvitur per piam exhortationem nihil solvitur: erit,
ut dicitur,” « un coup d’épée dans I'eau ». Iam vero res est maximi mo-
menti siqguidem Concilium nostrum erit Concilium renovationis pasto-
ralis,

Quae renovatio incipere debet ab episcopis ipsis, cardinalibus non
exclusis. Concilium Vaticanum II apparebit in historia ut Concilium de
episcopis. Omnia hucusque discussa eo tendunt ut episcopi maiorem
assumant responsabilitatem tam in Feclesia particulati quam, modo suo,
in Ecclesia universali,

Iam vero ubi maior responsabilitas ibi maior requiritur aptitudo.
Functio episcopalis hodie novas dimensiones accipit. Non est amplius
id quod fuit per saecula sed magis ac magis assumit episcopus officium
animandi et coordinandi totum laborem apostolicum. Episcopus fit caput
et anima illius pastoralis generalis ... — est primum movens ita condu-
cens populum sibi commissum ut sacerdotes, ..." religiosi et religiosae,
laici apostolatui dediti necnon omnes fideles uno impetu et una anima
concurrant ut Ecclesia tota sit in statu missionis et evangelizationis.

Quae omnia vires exigunt omnino validas,

2. Praeterea: evolutio sociologica mundi talis est ut vita hodierna
fit rythmo accelerato. Quotidie nova problemata exsurgunt. Constanter
episcopus debet invigilare ut respondeat necessitatibus novis. Hoc autem
requirit iuventutem mentis et corporis ut possit adaptationes requisitas
intelligere ac in praxi deducere. Aetas provecta — ipso facto — creat
hiatum inter episcopum et mundum quem salvare debet, inter ipsum et
clerum, quod valde nocet bono spiritui in dioecesi...”

3. Ut bene ifudicetur haec quaestio sufficit prae oculis habere statum
diceceseos ubi episcopus est provectae aetatis. Omnes nos cognoscimus
tales casus. Non est necesse amplius immorari: evidentia est nimis
flagrans, dolorosa et damnosa’

4. Pariter ne oblivioni detur quod episcopus non raro rogare debet
demissionem alicuius sacerdotis " senescentis propter bonum paroeciae
vel officii."' Quomodo hoc fiet si episcopus ipse est nimis provectae
actatis? Quomodo impediretur talis sacerdos ut* interne cogitet: « Me-
dice, cura teipsum ».

5. Pariter ne oblivioni detur factum quod fideles nostri quam ma-
xime attenti sunt et exspectant nostram reactionem hoc in casu. Pro
ipsis votum nostrum apparebit ut signum sinceritatis nostrae in renova-
tione pastorali, Caveamus a scandalo fidelium, Eo vel magis quod hodie
in mundo civili, universitario, industriali,” diplomatico, ..."* limes aetatis
— et quidem inferioris quam 75 — ubique viget propter bonum com-

mune, Quod requiritur in otdine civili cur non urgeretur propter bonum
supernaturale animarum? Utique maxima intercedit differentia inter
officium mere humanum et supernaturale ut est episcopatus, sed leges
psvchologiae e physiologiae © eaedem remanent et exigentiae boni com-
munis supernaturalis longe superant exigentias mere temporales.

Antequam ad conclusionem perveniam,” quasdam addere velim ob-
servationes:

1. Patet ex natura rei has exigentias quoad limitem aetatis non com-
petere Summo Pontifici cuius perpetuitas in munere requiritur ex ipso
bono Ecclesiae universalis.

2. Patet quod episcopus qui renuntiat officio suo omnino ius habet
ad sustentationem dignam necnon ad omnia quae statui suo competunt.

3. Posset praevideri etiam quaedam vacatio legis in favorem episco-
porum hodie iam proximorum limiti praescripto.

4. Forsan " status sociologicus Ecclesiarum orientalium (nescio) *
non exigit pari cum necessitate eamdem solutionem.

Ex dictis, liceat mibi affrmare ¥ quod bonum animarum postulat non
tantummodo ® suasiones sed veram legis praescriptionem etsi cautissi-
mam et semper salvo iudicio Romani Pontificis de casibus revera ex-
traordinariis.

In conclusione propono. Etsi Concilium nostrum non perveniat usque
ad statuitionem termini renuntiationis necessariac post septuagesimum
quintum expletum annum, saltem sanciatur episcopo post supradictum
annum sexper dandum essc coadiutorem. Episcopus humanissime rema-
neat sicut pater veneratus in domo sua sed coadiutor gradatim cumulet
in manu sua regimen unitarium totius dioecesecos, cum illa facultatum
amplitudine, quam Apostolica Sedes pro singulo casu definiat, habita
ratione ad minorem vel maiorem inhabilitatem episcopi. Hoc modo, ut
mibi videtur, varii quaestionis aspectus inter se componi possunt ad
exoptatam renovationem pastoralem, quae est finis Concilii nostri™ Dixi.

In textu scripto tradito: ' deest. 2 deest. 3 et non valere nisi ut ser-
vitium. * servitium verum dioeceseos. 5 deest. ¢ — pastorale d’en-
semble —. 7 utriusque cleri. 8 Aetas provecta talis est ut quodam mo-
mento non amplius intelligitur a senescente deficientia propria quia inconscia
evenit. ? deest. 1 parochi, 1 deest. 2 parochus ut dicat vel
saltem. B deest, " etc. ¥ humanae. ' concludam. 7 Potest
tandem concedi melius re perpensa quod. ¥ deest, 1 Sed omnibus iure

et aeque expensis, affirmo. ® tantum consilia et. ' deest.

2
Exc.mus P. D. VINCENTIUS ZAZPE
Episcopus Rapbaéliensis

Patres, Qbservatores, Auditores,

Omnem iuridicam codificationem oportet esse expressionem lumino-
sam, vitalis structurae, lidem humani codices volunt esse expressio
humanae vitae. At numquam fuit hoc labor facilis; agitur enim — ut ita
dicam — de codificanda vita. Ad Ecclesiam quod attinet, quaestio magis
implicata evenit,’ quia Ecclesia non solum est vita, sed est mysterium
vitae: mysterium dynamicum semper se evolvens, semper se reformans,
semper crescens, Si profunde inspicitur, Ecclesia est Iesus vivens: Deus
lux, Deus vita, Deus via. Omnis autem multiplex mundi vita, ad valvas
Ecclesiae pulsat. Ideoque in Ecclesia canonica legislatio realitatem hanc
exprimere debet. Sed: ubi consistit hoc mysterium vitale Ecclesiae?
Apud dioecesim et apud episcopum: episcopus namque et dioecesis unam
realitatem constituunt, ubi episcopus dioecesim format et dioecesis re-
flectit episcopum. Si episcopus pater est, dioecesis est familia. Si epi-
scopus sacerdos est, dioecesis est communio in Eucharistia. Si episcopus
est magister, dioecesis est communitas fidei. Si episcopus dux est, dioe-
cesis est populus. Si episcopus caput est, dioecesis ab episcopo incre-
mentum accipit.

In schemate de Ecclesia hoc omnino erat episcopus. In praesenti
autem schemate de episcopis et dioecesium regimine dioecesis miro
modo, non apparet sub lumine episcopi. Cap. I relationes examini sub-
iicit quae inter episcopum et Romanas Congregationes vigent; cap. vero
III relationes inter episcopum et conferentiam episcopalem; IV deinde
divisionem considerat dioecesium atque provinciarum ecclesiasticarum;
V denique paroeciarum erectionem. Cap. II, unicum dioecesi dicatum,
solum examini subiicit problemata quaedam competentiae et conviven-
tiae inter episcopum titularem diceceseos, ex una parte, coadiutorem,
auxiliarem et vicarium generalem, ex altera parte. Ubi regimen dioece-
seos, de quo in titulo? Ubi realitas dioeceseos exprimitur viva atque
missioni dedita? Ubi de relationibus atque officiis episcopi presbyteri,’
religiosorum, laicorum? Ubi describuntur figurae iuridicae, quae in dioe-
cesana Curia exprimere debent munera episcopalia docendi, sanctifi-
candi et gubernandi? De facto autem primaria activitas pastoralis dioe-
cesis exercetur per episcopales delegatos vel per secretariatus; non autem
ope ipsius Curiae dioecesanae; ita v. g. docendi munus in scholis et

universitatibus; praedicatio ipsz’; liturgia; catechesis; actio catholica etc.
Schema indicare debet viam non ambiguam futurae commissioni de
reformatione Codicis Iuris Canonici; lineamenta nempe fundamentalia
laboris exsequendi. Unum, autem, ex istis lineamentis est munus dioece-
seos ut vivum organum structurae Ecclesiae; atque munus Curiae dioe-
cesanae ut organum episcopi, hodiernis exigentiis pastoralibus accommo-
datum; ad omnia nempe promovenda et coordinanda in dioecesi.

Ex omnibus his inspectis, venerabilibus Patribus proponere audeo:

1. Quod in hoc cap. II, omnem realitatem dioeceseos, ad legem
ferendam considerent; non autem quosdam aspectus muneris regiminis.

2. Quod curia dioecesana, ut episcopi organum ad aedificationem
dioeceseos explicetur in capite, ope illarum institutionum quae expri-
mant munera episcopalia docendi, sanctificandi, regendi. Forsitan, his
potest satisfieri, aucto numero vicariorum generalium.

3. Quod in redigendo schemate, sicut etiam in reformando Codice
Turis Canonici in mente habeatur quod, non in societate aliqua, ut ita
dicam, statica vivimus, sed mutabili et dynamica; ideoque legislatio
permittere queat, futuram coaptationem institutionum canonicarum ad
novas exigentias temporum, Dixi,

1

In textu scripto tradito: ' cocuit. ? presbyterii. * deest.

3

Exc.mus P. D, IOANNES HERVAS Y BENET
Episcopus tit. Doritanys, praelatus nullius Cluniensis

Venerabiles Patres,

Tam abhinc viginti annos episcopus sum; primo auxiliaris, dein
coadiutor cum iure successionis in alia dioecesi post mortem primi archie-
piscopi; postea residentialis.

Nihil aliud quam gratitudinem habere possum et laudes dicere de
illis duobus praeclaris senibus, quibus adiutorium libenti animo praestiti.

Attamen, diuturna experientia edoctus, propria et aliorum, necnon et
ipso textu proposito in schemate qui difficultatem sane non solvit, votum,
cui unus em.mus cardinalis benigne adbaerere voluit, sic bhumiliter pro-
pono': Videtur oportere ut institutum iuridico-canonicum de episcopo
coadiutore cum ture successionis aboleatur seu supprimatur.’

Rationes. Decretum conciliare, de quo agitur, maxime ad praxim
regiminis spectat. Unde ita exarandum est, ut potius quam structuram

juridicam abstractam et idealem, Concilium quaerat et decernat statuta
iuridica et canonica, quae solida experientia fundantur,

Sed experientia, u# censeo,’ testatur munus episcopi coadiutoris cum
fure successionis non esse necessatium; semper esse ingratum sive coad-
iuto sive coadiutori; et ordinarie multis periculis esse irretitum,

1. Non necessarium. Nam * episcopus auxiliaris, opportunis faculta-
tibus praeditus, eadem ipse praestare potest, quae tantum apparenter a
solo coadiutore cum iure successionis videntur posse® resolvi,

Praeterea non raro evenit ut episcopus coadiutor cum iure succes-
sionis, antequam coadiutus motiatur, ad aliam sedem regendam nomi-
netur. Ad quid ergo hoc odiosum et perdifficile munus accepit?

Forsan quis arguet quod coadiutor cum iure successionis aptius
disponetur ad regendam postea dioecesim, tum ob experientiam factam,
tum ob conscientiam quam habet de futuro munere. Sed haec parvi
ponderis mihi videntur, propria experientia attestante, Episcopus auxi-
liaris ... eandem notitiam et experientiam rerum quam coadiutor assequi
potest; et sic optime paratus invenietur ad dicecesim regendam, si ita
Sanctae Sedi placuerit, sicut multoties factum est.

2. Est munus ingratum. Licet magna virtus et optima voluntas in
utroque episcopo fulgeant, eorum relatio * suapte natura difficilis evadit:
inter coadiutum et coadiutorem interponitur semper, ut ita dicam, umbra
mortis, quam alius timere et alius expectare videtur.

Munus ingtratum quia, etsi invitus, coadiutor oculis omnium apparet
tamquam heres, qui hereditatem exspectat, ut de ea disponat proprio
atbitrio, et forsan longe aliter a mente episcopi, cui adiutorium prae-
stat...”

3. Munus est periculis irretitum. Ipsum schema, quod par. 8, 9
et 10 protrahitur ad explicandas facultates coadiutoris, relationes inter
coadiutorem et coadiutum, et inter coadiutorem et vicarium generalem,
satis eloquenter probat munus coadiutoris, si efficaciter et feliciter ad
optatos fines pervenire quis voluerit, periculis et difficultatibus esse
plenum.

Etenim, si quid habeatur, in quo uterque praesul aliter atque aliter
sentiat {quod inter homines aetate et indole dispares non difficulter fiet),
id avide capient et clerus et ipse populus, magno cum detrimento
utriusque auctoritatis et efficacitatis pastoralis. Unde non raro evenit ut
duae factiones, ut ita dicam, assurgant, quae optima incepta apostolica
irrita faciunt. Sic enim facile fit ut alia pars cleri, dum regiminis succes-
sionem exspectat, patti coadiutoris faveat, et parvipendat episcopi coad-
iuti auctoritatem.

Si electio episcopi coadiutoris penes coadiutum esset, haec pericula

forsan tollerentur vel minuerentur, nam ipse quaereret virum sibi ad-
dictissimum, Sed hoc generatim fieri non potest.

Praetermitto alias rationes ex ipso schemate desumptas quas vobis
non lego ne nimis molestus fiam et trado secretariatui pro commissione
conciliari”

Conclusio et votum. Videtur oportere ut " aboleatur Institutum juri-
dicum-canonicum episcopi coadiutoris cum jure successionis: «) quia
innecessarium est ...”; &) quia ingratum et odiosum ..."; ¢) quia periculis
est plenum ..."; d) quia normae in schemate propositae ..." nihil aliud
sunt quam merae exhoriationes, omni praecisione et iuridico valore
destitutae, quae diversas immo oppositas interpretationes admittent,
cum in praxim deducantur; ..." f} et ultimo: haec tandem affirmare audeo:
institutum iuridicam episcopi coadiutoris cum iure successionis, in se
ipso consideratum, videtur non satis humanum et pium, et non conve-
niens cum lege caritatis christianae; unde non raro evenit ut populus
christianus sponte doleat utriusque episcopi conditionem, quam infau-
stam saepe pro utroque ' reputat, Dixi,

In textu scripto tradito: ' votum sic proponendum censeo, ? abolea-

tur institutum juridico-canonicum episcopi coadiutoris cum iure successionis.
* deest. * Institutum iuridicum canonicum coadiutoris cum iure successionis
non est necessarium, * deest. ® qui episcopo residentiali consociatur ad
regimen dioecesis gerendum. 7 deest. ¥ necessitudo. ? Ingratum de-
nique, quia quotidiana experientia edocemur quod via prudentior (qua omnia bona
cum pace componantur), illa est, qua coadiutor quasi per umbram humiliter in-
cedens, et propria incepta effrepans, coadiutum oboedienter sequatur, ne turbet
eius benemerentem et venerabilem senectutem, et ne apud clerum videatur aucto-
ritatemm praesulis obumbrare vel minuere velle. 04, Alize rationes ex ipso
schemate conciliari desumptae. Si attente inspiciamus par. 8, 9, 10 huius cap. 1I
de episcoporum coadiutoribus et auxiliaribus, satis apparebit, mea guidem senten-
tia, nullo modo solutas esse difficultates quae certo praevidentur inter coadiutum
et coadiutorem et vicatium generalem. Immo, ex una parte, schema praevidet dif-
ficultates magni quidem ponderis; et ex altera parte, solutiones et normae quas
proponit, tam incertac et omni vi iuridica destitutae perhibentur (exhortationes re-
vera sunt!) ut merito timendum sit, ex ordinario contingentibus, episcopum coadiu-
torem cum iure successionis, potius obstaculum quam adiumentum fore ad regi-
men dioecesium. En aliquae schematis asserta:

I. Coadiutor c.is., vi officii, iisdem facultatibus gaudet, quae iure communi
vicario generali competunt « nulla facta episcopo coadiuto facultate sibi quidquam
reservandi » (pag. 7, linn. 24-28). 4) Coadiutor tamen suadetur ut in omnibus ne-
gotiis maioris momenti consulat episcopum coadiutum (pag. 10, lin. 3}; 4) episco-
pus coadintus in omnibus negotils maioris momenti comsulere debet coadiutorem,
Sed quaeri potest, ut mihi videtur, quaecnam sunt maioris momenti negotia? Et
in his negotiis diudicandis, nonne plerumque aliter atque aliter sentient? Sic « diar-
chia » videtur constitui, quae locum dabit litibus et factionibus.

II. Episcopus coadiutus potest constituere vicarium generalem, praesertim ad
curiam administrandam. Tamvero, quaenam, in casu, potestas remanet coadiutori,
si alius curiae dioecesanae praeficitur? Quaenam auctoritas eidem conceditur apud
clerum et populum? Nonne latet aliquid contradictionis inter par, 9 et 10?

III. Vicatius generalis pendet totus ab episcopo coadiuto « cum potestas eius-
dem integra ex se maneat »; sed simul vicario generali onus imponitur faciendi
« certiorem episcopum coadiutorem de praecipuis actis curiae », Numquid vicarius
generalis erit capax hanc duplicem relationem duplicemque laborem recte et feli-
citer adimplendi? Quo modo autem se geret quando utrumque praelatum mente
disparem inveniat? Quomodo monitum schematis adimplendum erit?

IV. Vicarius generalis, prout in schemate legitur, suis potestatibus uti non
debet contra mentem et voluntatem non solum episcopi coadiuti, sed etiam epi-
scopi coadiutoris. Quid vero faciet quando mens aut voluntas utriusque non con-
cordet? Quid si opponantur? Haec omnia quae, non obstante bona voluntate, eve-
nire solent, nullo modo solvuntur monitis et hortamentis, quae in schemate legun-
tur, cum monita et consilia non praebeant fundamentum iuridicum, in re tanti mo-
menti, ad regimen dioecesium stabiliendum. 1 deest. 2 cum bono Eccle-
siae et animarum provideri possit per alia media magis idonea et minus pericu-
losa: 1. per episcopum auxiliaresm opportunis facultatibus praeditum; 2. si is non
sufficiat, per remuntiationem a sede; 3. vel per emeritum dighum et decorum
legitime statutum, quod a non paucis desideratur, de quo in alioc voto agam.
B evadit sive episcopo coadiuto sive coadiutori. " ne turbetur pacificum dioe-
cesis regimen, etiamsi duo illi praesules, coadiutor et coadiutus, magna virtute
fulgeant. 5 (n. 9) ad regulandam necessitudinem inter episcopum coadiutorem
et coadiutum. 1% ) Exhortationes illac (n. 9) non sufficiunt ad negotium tanti
momenti expediendum, et proprium locum non habent in decreto conciliari, quod
deberet solvere unum ex intimis et acutissimis problematibus quae haberi possunt
in dioecesibus regendis. 7 deest.

Animadversiones additae:

Ad pag. 11, linn. 22 ss.: proponitur #ova redactio par. 16, ita ut detur locus
a) emerito, b) renuntiationi episcoporum.

A) Conveniens est ut Concilium decernat emeritum, debitis conditionibus et
legitime statuium, pro episcopis.

Exponam: I. Rationes quae suadent emeritum legitime statutum; II, difficul-
tates quae emerito opponuntur; III, quaenam solutio videtur digna senibus et Ec-
clesiae conveniens.

I. Rationes quae suadent ut Concilium decernat emeritum pro episcopis resi-
dentialibus,

1) Necessitas Ecclesiae. Omnibus notum est senem, etsi vigore physico
non careat ad vitam ordinariam ducendam, paulatim destitui ea agilitate mentis et
robore animi quae ad gubernandam dicecesim requiruntur. Ita, progrediente aetate,
impar tandem invenitut ad regendum citatissimum cursum rerum et animorum.

2) Factum psychologicum, quod omnibus ordinatie contigit et facile ob-
servari potest: omnis homo, antequam senuerit, absque dubio iudicare solet vitae
aetatem obvenire in qua oportet ab omni negotio magnae molis cessare. Tunc
iudicat emeritum esse laudabile et necessarium. Ipse tamen, postquam senuerit,
putat se ab hac lege exceptum esse, quia sese credit omni vi, experientia et soler-
tia mirabiliter praeditum ad qualecumque negotium gerendum.

Episcopi etiam hac lege psychologica ducimur. Unde fit ut episcopus senex
se ab emerito et renuntiatione abstineat, reputans sibi multa adhuc praeclare
agenda esse {longe plura quam iuvenibus inexpertis!) pro Ecclesia et christiana so-
cietate. Unde se credit conscientia adstrictum ad laborem regiminis non recusan-
dum et ad officium tenendum,

3) Expectatio cleri et christifidelium,. Inter clerum et excultiores fideles,
multi adsunt qui dolent mala, quae Ecclesiae obvenire solent ex hac causa. Omnes
illi opportunum viderent emeritum dignum et iure sancitum, pro episcopis et eis
qui episcopis aequiparantur,

Hodie, dicunt illi, emeritum est praxis universae societatis, et non expedit
ab hac convenientissima lege excipere Ecclesiam, Praeterea, regimen spirituale
valde defatigat et consumit animi vires. Qua de causa, saepe evenit ut pontificatus,
omni laude et merito clarissimus, tandem, ob senectutem nimis protractam epi-
scopi, ita deturpatur et agitatur, ut ille vir, qui, tot praeclare gestis, a societate
christiana optime meritus fuerat, omni gloria et auctoritate, aetatis iniuria, desti-
tuitur, adeo ut vel ipsi amicissimi eius quasi constringantur eius mortem deside-
rare pro bono Ecclesiae et pace animarum.

Certe non omnibus ita contingit. Dantur gloriosae et notissimae exceptiones.
Sed exceptiones sunt. Verumtamen, senex, quo minus conscius est propriae infir-
mitatis et imbecillitatis, ex ordinarie contingentibus, eo magis tenaciter regimini
adhaeret, Unde minime sperandum est, de lege ordinaria, ut illi, qui vere remedio
emeriti vel renuntiationis indigent, hoc sibi procurent.

II. Difficultates quae emerito pro episcopis statutum opponuntur. Multae
quidem difficultates, et non parvae molis, obstant ne emeritum episcopis conce-
datur.

Ecclesiae traditio et mos receptus a maioribus obstare imprimis videntur.
Nulla enim unquam via aperta est, vel Conciliorum decretis vel Romanorum Pon-
tificun actis, qua emeritum concedatur. Quod si hoc Concilio emeritum sanciretur,
aliquid plane novum in disciplina ecclesfastica induceretur. Praxis civilis etiam
recens est.

Ea quae contra emeritum obici possunt, ad tria capita facile reducuntur: 2) di-
gnitas ordinis episcopalis, &) efficientia muneris pastoralis, ¢) domus et victus
episcopi emeriti,

a) Dignitas ordinis episcopalis, Si emeritum non daretur cum debitis cautio-
nibus, evidenter dignitas episcopalis iniuria et dedecore afficeretur., Pro episcopo
enim emerito omnis communicatio cum clero et subditis quos habuit, aliquid
violenti et ingrati secum fetret. Tunc ipse se videret exspoliatum titulo diceceseos,
cui totis viribus se consecraverat et pro qua, apostolico ductus exemplo, im-
pensus et superimpensus fuerat, Et cam auctoritas regiminis semper aliquid odiosi
habeat, quamvis pie paterneque exerceatur, episcopis qui ad extremam senectu-
tem pervenerint, videretur expedire se in alia loca transferre, ubi praeteritae
dignitatis memoria non adesset, et ubi ab eis quibus non placuisset, affligi non
posset. Sic ordo episcopalis, qui perenni charactere inhaeret, debito honore in
Ecclesia privaretut,

b) Efficacitas et auctoritas officii pastoralis. Certum est cessationem a mu-
nere et potestate, cum pro determinato et proximo tempote praevidetur, viam
inoboedientiae et indisciplinae subditis parare. Hoc factum etiam disciplinam eccle-
siasticam perturbaret, si emeritum daretur eis qui auctoritatem exercent.

¢) Domus et victus pro episcopo emerito. Si emeritum sic statueretur, ut
senex non tantum iutisdictione privaretur, sed etiam honoribus, privilegiis et
domo, valde quidem difficile et arduum esset. Tunc enim, cum episcopus ad extre-
mam senectutem pervenerit, nihil aliud nisi hospitium pro senibus vel domus
religiosa ei prostaret, quia nemini placet recipere senem, a quo nihil sperandum
est. Senes ecclesiastici iam non habere solent familiares proximos, et non raro, si
quos habent, eos digne sustentare non valent, Sic ergo solus relingueretur senex
in ea actate in qua difficillimum est invenire domum et domesticos pro ultimis
annis vitae, Haec certe nullo modo permitti debent,

Ad victum vero quod attinet, si episcopus bonus pastor est, etiam largus, be-
neficus et profusus erit. Unde, cum ad extremam senectutem venerit, nec pecuniam
nec redditus sibi reservatos habebit ex quibus vivat. Possetne ei subveniti per cano-
nicatum? Absit, cum indecorum esset et episcopo et muneri canonicali. Stipendium
ei singulis mensibus reservabitur? Solutio aequa et digna non esset.

III. Quaenam solutio digna videtyr senibus et Ecclesige conveniens. Postquam
per viginti annos episcopali officio fungor, et tamquam episcopus auxiliaris et
postea ut coadiutor cum fure successionis duobus clarissimis senibus libentissimo
animo, usque ad extrema vitae, adiumentum praestiterim, hac diuturna experien-
tia edoctus, credo hanc esse solutionem quae minoribus difficultatibus et periculis
obnoxia habebitur, et magis decora et lenis pro episcopis videtur:

1. Emeritum dabitur episcope, cum compleverit statutam vitae aetatem.
Sed non privabitur titulo dioecesis quam regebat, nec honoribus et privilegiis,
gquae cum nove statu componi possint.

2. Episcopi emeriti episcopus successor nominabitur titulo administratoris
apostolici sede plena, qui regimen dioecesis gerat et administrationem habeat, pleno
fure plenaque facultate,

3. Liberatio a regiminis onere quae episcopo emerito conceditur, non est
poena, sed praemium et levamen: ut ei liceat vacate orationi, et aliis modis Ec-
clesiae prodesse possit, scripto, e. g. et consiliis.

4, Episcopus emeritus retinet ius commorandi in domo episcopali, una cum
administratore apostolico. Vita commnunis uttiusque episcopi optimum et pergra-
tum exemplum erit clero et fidelibus. Adaptatio domus, si forte necessaria inve-
niatur, res parvi momenti erit (ut propria experientia comptobavi), Et si quid
molestiae venerit, sive ob provectam senectutem episcopi emeriti, sive ob indo-
lem administratoris apostolici, ea omnia lenfantur humanitate, reverentia et amore,
quibus novus Praesul prosequi debet senectam antecessoris, quem comes habet.
Praesentia emeriti senis in aedibus episcopalibus, de facto, non coarctat liberta-
tem administratoris apostolici, immo eius auctoritatem apud fideles roborat et
firmat.

5. Cum episcopus emeritus maneat in domo episcopali, nulla aut minima
erit difficultas, ut digne provideatur eius sustentationi, servitio, victui et ultimae
infirmitati. Proventibus dioecesis haec omnia non difficulter comparabuntur.

Conclusio et votum. Haec omnia prae oculis habens, novem redactionem sche-
matis propone, in qua detur locus emerito et renuntiationi episcoporum:

« L. Emeritus episcoporum.

a) Attentis, ex una parte, meritis vitae deditae servitio Dei et dioecesis;
et, ex altera parte, necessitatibus universae Ecclesiae et dioecesium particularium,
conceditur emeritum episcopis qui aetatem statutam compleverint. Aetas emeriti

determinanda est, et pro locorum et temporum opportunitate immutanda, a Ro-
mano Pontifice.

b) Episcopi emeriti titulum Ecclesiae servabunt, et omnes honores et pri-
vilegia quae cum statu emeriti componi possint,

¢) Romanus Pontifex nominabit episcopum administratorem apostolicum
sede plena, cui competat plenum regimen et administratio dioecesis.

d) Episcopus emeritus retinet ius commorandi in domo episcopali.

e) Administratori apostolico sede plena conceditur etiam ius habitandi in
domo episcopali et utendi illa parte domus, quae necessaria videatur ad exercitium
officii.

f} Proventus dioecesis subvenient episcopo emerito aeque et digne, praevia
conventione utriusque episcopi.

I1. Renuntiatio episcoporum a munere.

a) Si Apostolicae Sedis iudicio, recto dioecesis regimini per auxiliarem
vel auxiliares congruenter provideri non possit, episcopi residentiales, ceterique in
iure ipsis aequiparati, qui ob permanentem valetudinis defectum aliamve causam
gravem implendo pastorali munere minus apti evaserint, enixe rogantur ut, ob
Dei atque animarum amorem, sua ipsi sponte renuntiationem ab officio faciant.

5) A munere episcopali renuntiantibus, congruens providebitur decus, ha-
bitatio, sustentatio, etc., fuxta ea quae supra dicta sunt de episcopo emerito ».

4

Exc.mus P. D. FRANCISCUS ZAK
Episcopus S. Hippolyti

Venerabiles Paires,

Breviter et quidem sensu vero breviter loguar. Quae primo loco de
episcopatu in genere animadvertere volui iam ab aliis dicta sunt; in hoc
plene adbaereo sententiis quas em.mi card. Frings et Dopfner propo-
suerunt.'

2. De coadiutoribus et auxiliaribus. Praxis, quae adhuc valet, nomi-
nandi episcopos titulares et conferendi eis consecrationem sacramentalem
in titulum alicuius exstinctae dioeceseos (olim « in partibus infidelium »)
recognoscatur, uti etiam hesterna die duo oratores, ni fallor, postulave-
runt, Successio apostolica non habetur per sedem vel titulum sed per
consecrationem. Mihi magis conveniens esse videtur ut episcopi titu-
lares « in servitium dioeceseos » pro qua destinati sunt, consecrentur et
cum potestate ordinaria vicaria instruantur,

Dignitas episcopalis mea opinione secumfert, ut episcopi titulares,
sive coadiutores sive auxiliares, tamquam membra collegii episcoporum
statum omnino proprium occupent; dedecet ergo, quominus vicario
generali quomodocumque subditi sint.

Quapropter, ex mea experientia uti antea’ episcopus coadiutor cum
iure successionis, libenter assentior his, quae in nn. 8, 9 et 10 huius
capitis dicuntur. Cum tamen coadiutores..’ raro nominentur — gene-
ratim raro ' — et situatio variis in dioecesibus valde differat, facultates
coadiutoribus concedendae a S. Sede singulis in casibus determinentur.
Hoc modo declaratio n. 8, pag. 9, iura episcopi residentialis aliquo
modo praeiudicans ac vulnifera, quae sonat: « nulla tamen facta episcopo
coadiuto facultate sibi quidpiam reservandi » omitti potest,

Quoad munus episcopi auxiliaris in n. 14 quidem dicitur: « Munus
suum exerceat sub omnimoda dependentia ab episcopo residentiali,
Tamen exoptatur, ut auxiliaris etiam hoc loco expressis verbis eximatur
a potestate vicarii generalis, concedendo ei simul facultates proprias,
quas munus suum expostulat,

3. Ad n. 15, par. 2: Textus immutetur uti sequitur: « Sede per
mortem aut renuntiationem aut translationem vacante, episcopus auxi-
liaris ipso iure sit administrator apostolicus vel patriarchalis aut vicarius
capitularis ». Hoc, ni fallor, postulat dignitas muneris episcopalis, sicuti
supra iam dictum est.

Ad n. 16, pat. 2: Liceat mihi animadvertere, quae hic dicuntur non
huius momenti esse, ut in decreto conciliari expresse inserantur; prop-
terea ad commissionem de reformando Codice remittantur.

Ad ridiculosa, uti dicam, quae, v. g., besterna die guoad renuntia-
tionem episcopi et quandoque etiam aliis in casibus a nonnullis Patribus
in hac aula enuntiata fuerunt, unum et quidem ultimum verbum dicere
vellem: Patres Conciliares, ne obliviscamur nos in Concilio Qecumenico
esse, et non in aliguo coetu ludicro.® Dixi,

In textu scripto tradito: ' Breviter tres animadversiones proponere audeo:
1. Loco tituli « de episcoporum coadiutoribus et auxiliaribus » dicatur simpliciter:
« de episcopis titularibus » et inseratur novus numerus, in quo agatur de episco-
pis titularibus qui nec coadiutores nec auxiliates sunt, Si consecrationem episco-
palem et omnia quae de episcopatu in discussione nostra schematis de Ecclesia
enuntiata fuerunt, toto animo consideramus, tunc nobis constare debet consecra-
tionem sacramentalem substantialiter ad hunc finem tendere, quem Christus Do-
minus apostolis corumque successotibus his verbis prae oculis posuit: « Euntes in
omnem terram, docete omnes gentes...». Agitur ergo de evangelizatione totius
mundi ut omnes homines in regnum Dei ducantur. Ea de causa episcopatus nun-
quam solummodo uti ornamentum, quod ad augendam dignitatem confertur, aesti-
mari potest. Sacramenta propter homines! Meo iudicio nunc perpendendum esset,
an revera necessatium ac conveniens esse videtur, ut episcopatus cum muneribus
administrativis vel similibus coniungatur, Hic plene adhaeteo iis quae dicit em.mus
card. Frings. ? deest. * relative, * deest. 5 deest.

5

Exc.mus P. D. HERMANNUS VOLK
Episcopus Moguntinus

Em.mi et rev.mi Patres, dilectissimi Observatores, Periti et
Auditores,

Difficultates, quae circa institutum episcoporum auxiliarium seu ti-
tularium habentur, versantur non tam circa ... habitudinem practicam,
quam circa ipsius instituti eiusque relationis ad episcopos residentiales
theologicam dilucidationem. Schema nostrum moralia quaedam dat mo-
nita, theologicam explicationem autem neque hoc neque schema de Ec-
clesia dat. Paucas annotationes de hac re humiliter proponere mihi liceat.

1. Quid sit episcopus, petendum est ex pleni sensus figura huius
status, scil. ex episcopo residentiali. Facilius et rectius auxiliaris seu titu-
laris episcopus describitur ope potestatis episcopi residentialis partici-
patae, quam vice versa episcopus residentialis describatur ope potestatis
episcopi auxiliaris amplificatae.

2. Difficultas determinandi, quid sit episcopus auxiliaris, ni fallor,
magna ex parte inde oritur, quod neque in hoc schemate neque in sche-
mate de Ecclesia essentialis ordinatio episcopi residentialis ad gregem
fidelium sufficienter describitur’ Cum munus episcopale sit munus pa-
storale, episcopus cogitari debet praeprimis ut pastor determinati gregis
seu ecclesiae particularis. A. v.: Potestas ordinis et potestas iurisdictio-
nis ex natura muneris episcopalis intime coniunguntur.

Proptetea plena forma episcopatus postulat et potestatem ordinis et
potestatem jurisdictionis. Distinguere has potestates utique bonum, im-
mo necessarium est. Utriusque potestatis separatio autem, quamvis in
quibusdam casibus, e. g. sede vacante, evitari nequeat, episcopale mu-
nus — ipsamque ecclesiam -—- obscurat, saltem quando fit consueta.
Quid sit munus episcopale, neque ex sola potestate iurisdictionis neque
ex sola potestate ordinis elucet. Muneti episcopali ipsique Ecclesiae mul-
to magis convenit utramque potestatem quam arctissime coniungi et ra-
rissime tantum separari. Sine necessitate amplificamus difficultates in
hac difficili materia, de episcopis enim et de regimine, sed etiam de Ec-
clesia et de collegio, si non a limine proponimus, in munere episcopali,
secundum regulam potestatem ordinis et potestatem iurisdictionis intime
coniunctas esse.

3. Munus episcopale obscuratur, quando numerus episcoporum au-

xiliatium et titularium superat numerum episcoporum residentialium,
sicuti est in Ecclesia Latina. In Ecclesia mera facta ostendere possunt,
quid sit possibile, non autem semper ostendunt, quid sit bonum. Ex
theologica dilucidatione sequitur episcopos auxiliares et praesertim titu-
lares statuere exceptionem, etsi humerice episcopos residentiales superant.

Ideo numerum episcoporum non residentium minuere necessarium
videtur.

@) Neque otdinatio episcopalis conferatur ei, qui ad suum munus
gerendum efus non indiget vel solius honoris causa.

b) Nisi bonum videtur, episcopos auxiliares participes reddere
iurisdictionis, quia unitas dioecesis obscuretur pluribus episcopis iuris-
dictione praeditis, episcopi residentiales aliis modis exonerari possunt, eo
videlicet, quod sat multae functiones, quibus usquehuc obligantur, sa-
cerdotibus non-episcopalibus delegantur, inter quas etiam collatio con-
firmationis, sicut iam dixit em.mus card. Dépfner?® Nostris temporibus
ipsi fidei praeprimis inserviri debet, ideoque episcoporum munus docendi
maximi est momenti. Mediis communicationis hodie praestantibus etiam
episcopus fideles suos multo facilius alloqui potest, dummodo ei tempus
maneat cogitandi de his, quae ut fidelibus et mundo dicat, missus est.

4. Nexus inter ministerium episcopale et fideles melius in episcopo
residentiali quam in auxiliari seu titulari praesertim* elucet. Etsi Ec-
clesiae minister non a fidelibus eligitur, sed ad fideles mittitur, tamen
episcopus et fideles intime ad invicem ordinantur. Sicut Pius Papa XII,
antequam dogma de B. M. V. assumptione definiret, ex episcopis quae-
sivit, quid sentiant non tantum ipsi eorumque sacerdotes, sed etiam
fideles de hac doctrina, ita etiam episcopi, sive in Concilio collecti sive
in munere suo cotidie fungendo, non solum fidelibus opponuntur, sed
simul etiam eos repraesentant, e. g. persolvens divinum Officium in cele-
bratione S. Missae. Fides Fcclesiac ab episcopis quidem praeprimis eo
praesentatur, quod magisterialiter annuntiatur, simul autem etiam se-
cundum quid quatenus a fidelibus creditur. Episcopus etiam ipse confor-
tatur fide sui gregis. Quo magis consuetum erit, episcopum esse residen-
tialem, ideoque potestatem ordinis et potestatem iurisdictionis esse uni-
tas, eo magis elucebit episcopum et gregem esse coniunctos, eo clarius
etiam dilucidatur munus episcopale et munus in Ecclesia in genere’

Concludere liceat ex dictis:
1. Episcopi et dicecesium regimen ne describantur quin suppona-
tur intima potestatis ordinis et iurisdictionis connexio.
2. Diminuatur numerus episcoporum non tesidentialium, ut mu-
nus ecclesiasticum clarius evadat.

3. Ne facultates episcoporum videantur esse concessiones S. Sedis,
enumerentur solummodo ea, quae S. Sedes ex suprema sua potestate
sibi reservat. Dixi. Gratias.

In textu scripio tradito: ' episcoporum auxiliarium et residentialium. re-

spicitur. * deest. * deest. 3 deest.

6

Exc.mus P. D. RAIMUNDUS M. TCHIDIMBO
Archiepiscopus Konakriensis

Venerabiles Fratrves, carissimi Observatores,

Nomine aliquorum episcoporum Africae praesertim' QOccidentalis
loqui velim de episcopis auxiliaribus atque coadiutoribus in Africa.

1. De Auwuxiliaribus. Vitanda est, ut opinor, creatio auxiliarium in
numero nimis magno; immo talis creatio in posterum non facienda.

Difficilius est enim scire quid episcopus auxiliaris melius facere pos-
sit quam, mente egregius, sanus actuosusque presbyter, practer tamen
sacras Ordinationes, quae validi episcopi residentialis officii sunt.

Immensae dioeceses africanae eorumque complexa problemata auxi-
liarium creationem favere videntur. Sed quando dicecesis magna et pro-
blemata complexa sunt, nonne dividenda est ut tot dioeceses quot neces-
sariae ad solvendas difficultates constituantur,

Ex experientia etiam scimus relationes inter episcopum residentia-
lem et auxiliarem, in aliis regionibus ac Africa, non semper faciles esse,
etsi ambo ex eadem stirpe sunt. A fortiori in Africa ubi plerumque ex
duabus stirpibus sunt, nonne exspectandae sunt eaedem difficultates ne
dicam maijores?

Insuper verbum auxiliaris in Africa significat aliqua persona secun-
daria, vir qui per se responsabilitates assumere nequit. Ecclesia ius non
habet ostendendi se ut tales considerare africanos sacerdotes auxiliares
a se creatos. Si haec experientia iterum fieret, pro Ecclesia nefas esset
atque Ecclesiis nostris particularibus in futurum detrimento esset.

Addi tandem possit idem in casu praefectorum apostolicorum quo-
rum munus desuetum videtur simul ac pro ipsis nimis mortificans.

2. De coadiutoribus. De coadiutoribus similes observationes facio.

In hodierna Africa oportet episcopos plus in viis esse quam in offi-
cio sedere; hic laboris rythmus magnam sanitatem iuvenilemque ardo-
rem exigit; longaevitas media in diebus nostris quadragesimum annum

non superat; sol noster, tandem, cum nimia fortitudine sua, nulli ho-
mini patcet.

Ex omnibus his rationibus, quando episcopus residentialis vires suas
evanescentes sentit, certe deberet, ut mihi videtur, cogitare quomodo sedi
suae renuntiaret potiusquam coadiutorem quaerere. Sed sedi renuntiare,
non ut damnetur ad sterile otium sed ut Ecclesiae adhuc inserviat secun-
dum novum modum quod creare et iure definire debemus.

Quod si dicitur coadiutor necessarius esse ad meliorem pastoralem
continuationem, libenter assentio; sed haec situatio esse debet quam bre-
vissima.

Si additur etiam non oportere fuvenibus responsabilitates citius dare,
respondeo: etsi prudentes esse debemus, etsi seniores necessarii sunt
in civitate, etsi in Fcclesia optimi consiliarii esse possunt in conferentiis
episcopalibus, attamen, Ecclesia ex natura sua iuvenis est; eademque Ec-
clesia sola humana sapientia non gubernatur, sed Spiritu Sancto semper
assistente; ille autem Spiritus, Spiritus consilii et sapientiae, opus suum
facit etiam in tuvenum episcoporum animis.

Concludo. Desideramus ut episcoporum auxiliarium et coadiutorum
experimentum in terra africana ante longum temporis spatium non re-
stauretur. Dixi.

In textu scripto tradito: ' deest.

[Subsignaverunt etiam] H. Thiandoum, arch. Dakar; L. Sangaré, arch. Ba-
mako; B. Yago, arch, Abidjan; P. Zoungrana, arch., Quagadougou; R. Dosseh,
arch. Lomé; J. B. Gahamanyi, év. Astrida.

7

Exc.mus P. D. TACOBUS LE CORDIER
Episcopus tit. Prienensis, aux. Parisiensis

Venerabiles Patres,

De quxiliaribus, unum testimonium et una quaestio.

1. Testimonium. Nescio quot sint in hac aula, sicut ego sum ipse:
nec residentialis, nec simpliciter auxiliaris, sed « residens »?

Hoc experimentum in « agglomeratione urbana » voluerunt, ante
hos septem annos, Papa Pius XII, fel. mem., et em.mus card. Parisiensis.

Ad verba Bullae nominationis, « stabile domicilium habeo in subur-
bio Civitatis, apud S. Dionysium » et accepi a veneratissimo Patre meo
et antistite (lego semper ad verbum)' « omnes facultates necessarias et
opportunas ad illos regendos qui in hac parte dioecesis degunt ».

Duae sunt rationes huius experientiae: salvare simul et proximitatem
episcopi et unitatem actionis pastoralis.

a) Proximitas episcopi cam clericis et cum populo paroeciarum.
In modernis civitatibus, quomodo « Bonus Pastor » cognoscitur ab ovi-
bus suis? Sermonibus et litteris dioecesanis, sane; sed etiam, et saepius,
prelo, radiophonia et televisione. Attamen necessarii remanent contactus
directi et personales per visitationes pastorales, confirmationes simulque,
pro sacerdotibus, per conferentias et exercitia, et, pro laicis, per congre-
gationes apostolatus, uno verbo per « residentiam ».

b) Unitas actionis pastoralis et evangelizationis. Civitas immen-
sa® ut Lutetiae Parisiorum, cum sua peripheria (vulgo dicta « Ban-
lieue »), est quasi « una persona ». Motus vitae socialis, intellectualis,
civilis aut educativae praebent non solum veram affinitatem sed humanam
unitatem. Cum omne humanum debet a Christo assumi ut omne fiat
salvum, ipsa Pastorum navitas coordinanda est et wuwnawmimiter mode-
randa,

2. Quaestio. Utrum ius de episcopis residentialibus et auxiliaribus
plene respondere possit iis novis conditionibus?

Aliqui enim Patres, ex diversis mundi regionibus, fatentur eadem
surgere problemata, non solum circa magnas civitates, sed quoque circa
urbes vicinas sedi episcopali et etiam circa dioeceses propiores, parvas
vel non.

Sive agitur de una dioecesi ubi « auxiliaris residens » conatur in ter-
ritorio sibi credito ministerium episcopale adimplere, cum quadam auto-
nomia simul ac dependentia et fidelitate.

Sive agitur de duobus aut tribus dioecesibus tam inter se connexis,
ex circumstantiis geographicis et sociologicis, ut mutuum iuvamen prae-
bere debeant presbyteris, officiis communibus... et etiam pecuniis.

In duplici casu, novae iuridicae normae necessariae erunt ad firman-
das rationes amicitiae et benevolentiae. (Schema alias* loquitut de « no-
vo ordine » ...%).

Conclusio. Optare mihi liceat ut in schemate, praeter episcopum re-
sidentialem aut coadiutorem, et simplicem auxiliarem, saltem incohetur
— sicut optime ait exc.mus D. Carli in sua relatione — « nova figura
iuridica ». Gratias.

1 2

In textu scripto tradito: ' archiepiscopo. magna. 3 cap. IV.
4 pag. 20, lin. 29 et nota pag. 22 in fine ultimae paragraphi.

8

Exc.mus P. D. THOMAS VINCENTIUS CAHILL
Episcopus Cairnensis

Venerabiles Patres,

Logquor nomine em.mi card. arch. Sydneyensis, episcoporum Austra-
liae et Novae Zelandiae Concilio adstantium necnon fere omnium episco-
porum Oceaniae.

Quatuot observationes benignae vestrae considerationi submittimus.

1. Si vicarius generalis unam iuridice personam cum episcopo suo
constituere censetur, hoc adhuc magis de episcopo coadiutore cum epi-
scopo coadiuto dicendum putamus, eo praesertim fine ut perfecte regi-
minis unitas servetur. Quapropter, episcopum coadiutorem ipso iure ea-
dem potestate qua vicarius generalis et quidem ordinaria, frui debere
existimamus. Quod autem in negotiis maioris momenti, uti in schemate
affirmatur, episcopus coadiutor episcopum coadiutum consulat, nullo
modo nobis sufficere videtur: nemo enim ignhorat quam facillime in ne-
gotiis ducendis opinionum discrepantia haberi possit. Unitas regiminis
exigit e contra ut, istis in negotiis, episcopus coadiutor coadiutum non
tantum consulat vel audiat sed eius exquirat obtineatque consensum.

Quibus praemissis, pag. 10, lin. 3, textum ita immutari proponimus
ut loco verborum « in omnibus negotiis maioris momenti eum consu-
lat » dicatur « in negotiis maioris momenti nihil agat nisi eo consen-
tiente ».

2. Episcopum quoque auxiliarem unam juridice personam cum epi-
scopo residentiali constituere debere censemus, eumque de eiusdem epi-
scopi auctoritate ipso iure participare. Utique, episcopi residentialis erit
huius auctoritatis ab auxiliari episcopo in dicecesi exercendae extensio-
nem et ambitum determinare. Nullo tamen modo episcopus auxiliaris
quoad iurisdictionem, a. v., in ea exercenda potestate qua tanquam mem-
brum episcopalis collegii pollet, a simplici sacerdote pendeat, ne in casu
quidem particulari et extraordinario uti v. g. perdurante sede vacante.

Proponimus igitur ut pro art. 12, pag. 10, sequens ponatur textus:
« Episcopus auxiliaris eadem potestate qua vicarius generalis ipso iure
fruatur, eam tamen exerceat sub omnimoda dependentia ab episcopo
residentiali, nihilque magni momenti agat nisi eo consulto et probante.
Episcopus autem habitualiter ne deleget aliis quae auxiliaris potest et
vult per se exercere ». Frit consequenter supptimendus art. 14, Prae-
terea, pag. 11, lin. 17, verba « Optandum est ut » omittantur.

3. Quae a quibusdam episcopis suggesta sunt de vicariis episcopa-
libus, ut in pag. 12, notula 4 invenitur, nostra quoque facimus. Perutile
enim videtur tales vicarios tanquam novas figuras iuridicas constituere.
Institutione horum vicariorum episcopalium cum iurisdictione ordinaria
pro determinata patte dioecesis vel determinato negotiorum genere, non-
nulla problemata solvi videntur quae ex nova imagine iuridica episcopi
coadiutoris et auxiliaris otiuntur.

4. Relate ad quaestionem de episcoporum a munere cessatione, so-
lutio multis in casibus inveniri videtur in nominatione episcopi admini-
stratoris cum auctotitate administratoris apostolici sede plena, ita ta-
men ut ista auctoritas sit ei ordinaria. Hoc tamen in casu censemus
episcopum istum episcopum administratorems simpliciter appellandum
esse potius quam admzinistratorem apostolicum.

Hac solutione episcopus qui pro suae dioecesis spirituali bono se
totaliter devovit, titulum et honores episcopi dioecesani retinet, dum
regimen dioecesis omnemque responsabilitatem eidem inhaerentem, prout
bonum animarum exigit, plene administratori cedit. Itaque, pag. 11,
lin. 31, post verbum « faciant » sequentia verba adiungi proponimus:
« vel a Romano Pontifice episcopum administratorem impetrent ».

Tandem, episcopo a regimine dioecesis renuntianti, non tantum ius
sit ad quaedam privilegia et ad sepulturam in conditorio episcopali dioe-
cesis quam ultime gubernaverit, sed praesertim ius sit ad omnia suffra-
gia quae episcopo residentiali in sede defuncto competunt. Unde, pag. 11,
lin. 37, post verbum « gesserint », addantur vetba « cum omnibus suf-
fragiis quae episcopo residentiali in sede defuncto competunt ». Dixi.

Moderator: Velint Patres in locis suis manere, vel qui si absunt ad
eadem redire. Item assignatores maneant loco suo.

9
Exc.mus P. D. IOSEPH SLIPY]J

Archiepiscopus Leopolitanus Ucrainorum

Admodum venerabiles Patves Concilii,

Quaedam videntur supplenda esse ex doctrina orientalium ut corolla-
rium in discussis tractatibus, praesertim de episcopis, ne vacuum et ob-
scuritas quaedam remaneat in iis, quae ab em.mis, et beat.mis et exc.mis
Patribus oratoribus prolata sunt. Revera ingeniosi et sancti episcopi
sapientissima sua iudicia protulerunt atque specialia doctrinae orienta-

lium tetigerunt, qua de causa respectiva pars eiusdem attendenda est.
Oculi non consueti ad occidentalis Ecclesiae quotidianam vitam reli-
giosam gaudent Concilio Oecumenico, ut praeclaro spectaculo non solum
eximiae vitae spititualis exemplo, quia et Missae quotidianac devotis-
sime recitatae et milia et milia episcoporum ante Tabernaculum super
marmoreum pavimentum genuflexorum aedificant et spiritum novum
infundunt, atque in caelum animam rapiunt quasi pars Paradisi Dantia-
nae Commediae Divinae in theatro mundi peragatur., Nec non sapientis-
sima et subtilissima vota ingeniosorum virorum novos aspectus aperiunt.

Duae praecipue directiones et propensiones in votis prolatis animad-
verti possunt. Una quae potius conservativa novas propositiones cum
traditionibus componere conatur, qua de causa cardd. Ottaviani, Ruf-
fini et aliorum praemonitiones optime intelliguntur, quia Ecclesia sem-
per prudenter et caute procedit et non praemature ...!, ut dixit card. Konig.
Ex altera autem parte non spernenda sunt vota cardinalium, patriarcha-
rum et episcoporum, quae mutatis conditionibus vitae humanae, illius
exigentiis ardentibus satisfacere cupiunt.

Intime persuasus sum nemini oratorum vel ex occidente vel ex oriente
in mentem venisse doctrinam de primatu in aliquod dubium vocare et
magna merita Curiae Romanae diminuere etiam a S. B. patriarcha Maxi-
mos. Quod eo magis patet quia persona Sancti Patris Pauli VI et apud
occidentales et apud orientales, paucis mensibus pontificatus tantam gra-
titudinem, devotionem, venerationem prae primis apud orientales nacta
est ut id etiam ex hoc titulo supra omne dubium qualiscumque haesita-
tionis ponendum sit. Ideo « irene pasin », maiestas pacis Liturgiae By-
zantinae regnet super nos et quieia ne moveamus.

Scimus omnes nos plus vel minus aptum medium et instrumentum
esse in manibus Dei et Summi Pontificis, qua de causa solummodo defec-
tus quosdam in Fcclesia administranda ortos, veros ef® appatentes, vo-
luntarios ef’ involuntarios zelantes oratores amovendos esse ...* desi-
derant.

Novissima disctimina in disceptationibus mota, in memoriam vocant
analogum episodium ex Concilio Tridentino, quando difficilis doctrina
de Sacramentis tractabatur. Tunc quidam episcopus Gallus acutissimae
mentis frequentiores oppositas animadversiones fecit, ita ut unus ex prae-
sidentibus (uti nunc noster decanus card. Tisserant’), Del Monte vel
Pole ..., impatientia raptus alta voce exclamaret: « Nimium cantat gal-
lus ille ». Quod subito episcopus retorsit: « Utinam Petrus ad cantum
galli resipiscat! ». Omnia revera quae proferuntur a singulis Patribus
in Concilio nunc, quamvis forsitan totaliter admitti nequeant, tamen
sedulo perpendenda sunt, ad minimum ut cantus galli, quia a pastoribus

Ecclesiae et Patribus Concilii prolata sunt, quibus semper et eo magis
in Concilio laus, honor et gloria debetur. Perinde crude vel simpliciter
vel in forma ..." pronunciata, semper granulum veritatis continent, ple-
rique sub aspectu dioeceseos dicta.

Doctrinam de episcopo uti pastore in memoriam iterum revocare
audeo, quia hucusque non erat opportuna occasio. Schema doctrinae de
Ecclesia est finitum et de episcopis fini appropinquatur, qua de causa
per transennam tantum adimpleo de sacerdotio regali omnium christia-
norum in comparatione cum sacramento Ordinis. Quae secundum doctri-
nam orientalem sensu metaphorico sumendum est. I. e., agitur de chri-
stiano ut hostia spirituali, quam omnis christianus Deo se offert et de-
bet offerri et de sacerdotio Christi, quod omnibus fidelibus analogice
ad sacerdotium Christi communicatum est in Corpore mystico Christi.
Talis est doctrina Justini ...}, Irenaei..’, Clementis Alexandrini ... et
Origenis ...",

Secundum supplementum est quoad potestatem episcoporum in spe-
cie in Concilio et admissione laicorum immo feminarum et liberorum
sicut audita est vox card. Suenens, quae separatam doctrinam orientis
tangunt ideoque sequentia prae oculis habenda sunt.

In Ecclesia latina occidentali regimen ecclesiasticae hierarchiae reser-
vabatur praesertim in administratione, ita ut participatio laicorum paula-
tim evanesceret, et etiam participatio ultima ut residuem et reliquum
sighum potestatis laicorum in electione Papae a S. Pio X abrogata est.
Nunc vero in Actione Catholica laici ad cooperationem vivam vocantur
uti et vota Patrum Concilii sonant.

In oriente liberior disciplina vigebat, quae suam originem a Conci-
lio apostolico ducit in quo ef * laici partem aliquam habebant: « Conve-
neruntque apostoli, et seniores,.. Tacuit autem omnis multitudo... Tunc
placuit apostolis, et senioribus cum omni Ecclesia » (ita Acta ™), sed di-
ligentissime distinguendum est inter partem, quam habebant apostoli
et seniores-episcopi et multitudo Ecclesiae. Diflerentia ponitur in sacra-
mento Ordinis propter quod episcopis regimen spirituale Ecclesiae ut
pastoribus reservatum est. Negare enim differentiam inter episcopum et
sacerdotem, montanistarum haeresim sapit. Pastores vi muneris sui actus
regiminis exercent, omnes alii sacerdotes, laici, liberi et feminae vi scien-
tiae et intelligentiae communicatam et acquisitam doctrinam aliis tradere
et alios docere possunt; sub hoc tantum aspectu possent interesse Con-
cilio. Soli autem episcopi docent ut exercentes munus pastorale, alii vero
ut testes intellectae et apprehensae fidei. Universalis enim consensus
fidelium est testimonium fidei infallibile, quia omnes fideles catholicae
Ecclesiae falsum credere nequeunt. Ideo si adsistunt laici et feminae

et immo liberi {« Quia ex ore infantium, et lactentium perfecisti lau-
dem » ..."*) sunt testes expositae doctrinae et non auctoritative docentes,
sicut soli Patres episcopi guia dictum est® « Visum est Spiritui Sancto
et nobis » (Acta ...""). In Concilio Oecumenico solis episcopis ius suffra-
gii competebat, alii solum adsistebant. Laici eruditi opiniones suas pro-
ferebant uti vota consultiva de quo refert Socrates in sua Historia Ec-
clesiae ...".

Similiter et in Conciliis patriarchalibus orientis votum peremptorium
habebant episcopi vel eorum delegati. Convocatio et definitiones Con-
cilii consensu Imperatoris non indigebant ..."; immo Concilia contra
Imperatores pugnabant. Feminae, quae nuperrime in Encyclica Papae
Toannis XXIIT Pacew in terris tam forte munimentum iurium suorum
in vita invenerunt, in Ecclesia secundum Pauli praeceptum, tacebant.
Neque eorum mentio in Concilio apostolico neque in Conciliis Oecume-
nicis fit. Tertullianus expresse in opere « De Virginibus velandis » ..."
scripsit: « Non permittitur mulieri in Ecclesia loqui, sed nec docere, nec
tinguere, nec offerre, nec ullius virilis muneris nedum sacerdotalis offi-
cii sortem vindicare ». Tribuere illis in Concilio aliquem activum inter-
ventum, esset iam plus orientale quam orientales ipsi et esset sine dubio
alienum a mente oratorum.

De resignatione episcopi a card. Ruffini et aliis quamvis non omni-
bus, splendide dicta sunt, atque praxi orfentalium omnino correspondet.
Amplificarem tantum exemplo ex vita episcopi Polonorum Valenga, viri
sancti, cui resignatio proposita erat. Quando episcopus-successor ...”
Lisowski (mzeus amicus qui etiam narravit hoc ™) de hac re Papae Pio XI
mentionem fecit, responsum accepit: « Audivimus episcopum Valenga
provectioris aetatis esse ». Sed episcopus Lisowski animadvertit: « San-
titd, lui pud ancora lavorare, petché & dieci anni pitt giovane di Vostra
Santita » ...”. Ego etiam contra voluntariam resignationem mei praede-
cessoris Servi Dei Metropolitae ® Andreae Szeptyckyj opposui, propter
eius eximium intellectum et experientiam, quamvis aetate provectus erat.™
Aliquis episcopus nuperrime dixit: « Coadiutor fui per plures annos,
sed a coadiutore, libera me Domine! ». Qua de causa pauperes infirmos
episcopos, praesertim provectioris aetatis resignandos, misericordiae Pa-
trum quam instantissime commendarem, quia Ecclesia® ad tempus plu-
rimis modis provideri potest.

In textu scripto tradito: ' decernit. 2 vel. 3 vel, 4 laudabiliter.
5 deest. ¢ (Cervini) ut noster decanus card. Tisserant et severi moderatores
non erant, 7 eleganti, 8 (Dialogus 116, 16, PG 7, 754 A). ® (Adv.

Haereses IV, 8. 3, PG 7, 995 A). 1 (Hiopotiposes PG 9, 730 B). I (Ho-

milia 9, 9, PG XII, 521-522). 2 deest. B (Acta. 15, 6. 12, 22). " Mz,
21, 16. 5 vel eorum delegati. 6 15, 28, 7 (lib. I, c¢. VIII).
¥ (Mansi, t. IX, p. 1226). ¥ (.9, PL 11, 902). ® Franciscus. - ¥ deest.
2 (episcopum Valenga ulterius laborare posse, quia decem annos a Sanctitate Ve-
stra funiorem esse). B deest. # intellectum et sanctitatem et experientiam
eius. % bono Ecclesiae,

10
Exc.mus P. D. IOSEPH REUSS

Episcopus tit. Sinopenus, aux. Moguntinus

Venerabiles Patres,

Loguor de auxiliaribus.' Quod attinet ad facultates episcopi auxilia-
ris, concedendum est, hanc quaestionem non facile solvendam esse. Tota
institutio episcoporum auxiliarium in difhcultatibus haeret, quia aliqua
mixtio est. Permiscentur enim institutum divinum episcopatus et conatus
ecclesiasticus evitandi postulationem renuntiationis ab episcopo residen-
tiali, qui ad regendam dioecesim minus aptus evaserit, et divisionem
dioecesis, quae pro uno episcopo nimis magna est.

Cum condicio auxiliaris non solum ex institutione ecclesiastica auxi-
liarium, sed etiam —- et ut videtur praecipue -— ex divino instituto
episcopatus definienda sit, facultates auxiliaris non solum et multo
minus praecipue ex luridicis et administrativis considerationibus sta-
tuendae sunt. Primum enim theologice quaerendum est, quae potestas
auxiliari ratione consecrationis episcopalis competit, quia etiam potestas
episcopi residentialis ex consecratione episcopali consequitur. In nostro
Concilio Oecumenico ista quaestio theologica a doctrina cap. IT schematis
de Ecclesia et a quinque suffragationibus nuper habitis ordiri oportet.
Per has suffragationes orientatio obligans commissioni competenti data
est, quia patefecerunt, quomodo iuxta voluntatem qualificatae maiori-
tatis ipsius Concilii, cui commissio conciliaris subiecta est, doctrina de
episcopatu in cap. II schematis de Fcclesia apparari debeat. Propterea
iam nunc doctrina satis fundata est, auxiliarem ut episcopum legitime
consecratum esse membrum corporis seu collegii episcoporum, quod
succedit collegio apostolorum in munere evangelizandi, sanctificandi et
pascendi et quod iure divino una cum capite suo Romano Pontifice
plena et suprema potestate in universam Ecclesiam pollet. Hisce simul
indicatur, ad quid aut ad quem finem a Domino nostro Iesu Christo
institutum est corpus seu collegium episcoporum.

Certo certius diversa membra collegii episcoporum non eundem
gradum tenent. Sed haec inaequalitas pertinet ad gradum vel dignita-

tem vel etiam potentiam, non autem attinet ad sodalitatem. Ratione
sodalitatis nulla est distinctio, quia sine exceptione omnes episcopi per
eandem consecrationem episcopalem corporis vel collegii episcoporum
membrum fiunt. Omne membrum collegii autem ratione aequalis sodali-
tatis saltem fundamentalium munerum et potestatum particeps est. Ergo
etiam auxiliares partem habent in munere evangelizandi, sanctificandi et
pascendi et in plena et suprema potestate in universam Ecclesiam.

Haec officia et iura ex consecratione episcopali ipso facto conse-
quuntur. Iuris divini sunt. Oportet ius ecclesiasticum relate ad auxilia-
res iuri divino magis apparari. Sic v. g. secundum ius vigens auxiliaris
qua episcopus in munere sanctificandi quod attinet ad confessiones
audiendas et praecipue in munere pascendi ne iuribus quidem parochi
fruitur nec ipso facto est membrum Concilii Oecumenici et conferentia-
rum episcopalium, Talis coarctatio potestatis episcopalis ex ipsa consecra-
tione episcopali manantis in futuro non amplius sustinenda est. Auxi-
liari competit potestas episcopalis in muneribus et potestatibus funda-
mentalibus et ulterius eum decet, ut respectivae facultates agnoscantur
et per Concilium accuratius determinentur,

Ideoque emendandus est art. 12 et art. 19, § 2, ut auxiliaris iura
tum in dioecesi tum supra dicecesim accuratius determinentur,

Haec propositio emendationis non distinguit inter ea, quae perti-
nent ad auxiliarem ita, ut ei debeantur aut eurn decent — talis distinctio
pro rei condicione hodierna nimis difficilis esse videtur -—— sed promi-
scue continet tum debita tum decentia.

En propositio. In dioecesi:

@) Auxiliaris est semper sedi et non personae datus et est vica-
rius episcopi residentialis aut impediti aut absentis tum in Pontificalibus
tum in repraesentatione dioecesis.

b) Auxiliaris immediate episcopo residentiali subiectus est, sed
non vicario generali; e contra propter unitatem regiminis, quae unitas
habetur in episcopo residentiali, vicarius generalis soli episcopo residen-
tiali, sed non auxiliari subiectus est.

¢) Auxiliari tamquam potestas ordinaria competit: audire confes-
siones sacramentales et dare delegationem audiendi confessiones sacra-
mentales, ius in dioecesi assistendi contractui matrimoniali, facultates
dioecesanibus dispensandi saltem in casibus, in quibus parochus dispen-
sare potest, publicandi libros sine praevia censura sicut competit epi-
scopis residentialibus,

Supra dioecesim: in scriptis trado, et concludo. Concedendum est
generatim melius esse, supradictas difficultates modo in prooemio sche-
matis indicato — nempe aut per renuntiationem episcopi a munere aut

per divisionem dioecesis — superari quam per nominationem auxiliaris,
Si autem in casu melius sit, ut auxiliaris nominetur, tunc auxiliaris ed
potestate fruatur, quae ei debetur et quae eum decet. Dixi.

In textu scripto tradito: ' deest. ? Auxiliares de jure et cum suffragio
deliberativo pertinent ad Concilia Oecumenica, plenaria, provincialia necnon ad
conferentias nationales seu regionales episcopotrum.

[Subscripserunt etiam] Iulius Angerhausen, Hugo Aufderbeck, Heinrich Baa-
ken, Wilhelm Cleven, Ioseph Ferche, Augustin Frotz, Karl Gaidinger, Ioseph
Hiltl, Alfons Kempf, Johan Lenhardt, Paul Nordhues, Heinrich Pachowiak, Fried-
rich Rintelen, Gerardo Schaffran, Edoardo Schick, Carlo Schmidt, Bernhard Schri-
der, Wilhelm Sedlmeier, Bernhard Stein, Heinrich Tenhumberg, Heinrich Theising,
Toannes von Rudloff, Ioseph Zlmrnermann Franziskus Jachym, Edoardo Mache1—
ner, Leo Pietsch, Bruno Wechner, Buchkremer Toseph.

Moderator: Velint Patres audire! Tuxta art. 57, § 6 Ordinis Con-
cilii Oecumenici Vaticani IT, moderatores supponunt suffragationi Pa-
trum hanc quaestionem: An placeat Patribus concludi disceptationem de
hoc cap. I schematis de episcopis ac de regimine dioecesium. Repeto
quaestionem: An placeat Patribus concludi disceptationem de hoc cap. 11
schematis de episcopis ac de regimine dioecesium. Patribus quibus di-
sceptationem de cap. II placet nunc concludi velint surgere. Assigna-
tores faveant videre! [ Iutervallum |.

Tuxta eumdem articulum et paragraphum, poterunt ulterius loqui
ii quibus ius ulterius loquendi datur in eodem articulo et eadem para-
grapho,

Exc.mus secretarius generalis velit dare relationem de suﬁraganone
mane peracta, '

Secretarius generalis:

Praesentes votantes . . . . . . . .. . . 2166
Dixerunt placer . . . . . . . . . . . 2025
non placet . . . . . . . . . 141

Ergo propositio facta ab em.mo moderatore placuit Patribus.

Nunc fit transitus ad disceptationem super cap. III schematis quod
disceptationi subicitur: « de nationali episcoporum coetu seu confe-
rentia ». Moderabitur disceptationem em.mus ac rev.mus D. card. Iulius
Dopfner, arch. Monacensis.

Moderator: Faciat nunc relationem de hoc modo dicto capitulo
exc.mus D. Aloisius M. Carli, ep. Signinus,

RELATIO

exc.M1 P. D, ALOISII M. CARLI
Episcopi Signini

Venerabiles Patres,

Caput tertium « de Nationali Episcoporum Coetu seu Conferentia »
aliquid novi pro iure condendo proponit, cuius momentum disceptatio-
nibus in Aula conciliari hucusque habitis et nuper approbato decreto de
Sacra Liturgia iam vivida in luce positum est. Hinc necessitas praefi-
niendi summa saltem huius Coetus iuridica lineamenta.

In prooemio (art. 17) perspicue principium essentialiter pastorale
enuntiatur, cui uni inservire debet novum Conferentiae Episcopalis na-
tionalis iuridicum institutum: nostrorum enim temporum condiciones,
in bonum ipsum animarum, maxime urgent Episcopos, eiusdem saltem
nationis, ut inter se uniantur non solummodo fraternae caritatis vinculo,
sed communi quoque agendi ratione in pastorali officio perfungendo.

Statuitur in primis {(art. 18 § 1) obligatio constituendi Conferentias
nationales; internationalium vero possibilitas praevidetur (art. 18 § 3).
Siletur de Conferentiis regionalibus (scil. pro portione tantum alicuius
nationis) et de alius generis Conferentiis particularibus (v. g. inter solos
Metropolitas seu Archiepiscopos, etc.) quia de hac re unaquaeque Con-
ferentia Nationalis in peculiaribus statutis videre poterit.

Paucissima et generalissima de Conferentiae moderamine decernun-
tur (artt. 19-21), reliquis — v. g. de Praesidis electione eiusque in mu-
nere diuturnitate, de praesentia et suffragio Episcoporum Titularium,
de modo conventus convocandi et frequentandi, etc. — remissis ad
peculiaria statuta, eum in finem ut, quantum fieri potest, aequus ha-
beatur respectus ad uniuscuiusque nationis particularem indolem, re-
rum circumstantias et apostolatus necessitates, Quae statuta, ut pronum
est, si iam in usu habeantur, huic nostro Decreto erunt post Concilium
accommodanda; si vero non habeantur, ex novo erunt conficienda: in
utroque casu, Sanctae Sedis probatione requisita.

In art. 19 § 1 iuridica cooptatio in Conferentiam Nationalem, et
quidem cum suffragio deliberativo, recognoscitur, quidquid in contra-
rium alicubi fortasse hucusque factum sit, omnibus cuiuscumque Ritus
Ordinatiis locotum, Vicariis generalibus exceptis, additis tamen Epi-
scopis Coadiutoribus ob ius successionis quo fruuntur.

Maximi momenti est pars I1II quae de Conferentiae decisionibus
agit. In elaboranda hac materia Commissio nostra prae oculis habuit

quae sequuntur: ¢) Conferentia nationalis non identificatur quidem cum
Concilio plenario aut provinciali, at ea inutilia omnino non reddit; im-
mo eorum opportunitatem confirmat et magis quam ipse Codex definit
(art. 18 § 1); &) Episcopus residentialis in suos subditos vera, ordinaria
ac immediata gaudet potestate quae, iure divino, solummodo Romano
Pontifici subiicitur (art. 22); ¢) attamen bonum commune animarum
alicuius nationis, redundans ultimatim in bonum singularum dioecesium,
quandam exigit similitudinem ac unitatem actionis pastoralis ex parte
omnium Episcoporum eiusdem nationis.

In omnibus fere materiis talis exigentia moraliter tantum est aesti-
manda; propterea unicuique Episcopo relinquitur libertas agendi iuxta
conscientiam suam, ob rationes quarum gravitatem ipse, ut Pastor
petsonaliter responsabilis, coram Deo ponderabit, haud tamen neglecta
consideratione agendi rationis ceterorum suorum fratrum in episcopatu
(artt. 22-23), et consequentiarum ex sua diversa agendi ratione forte
manantium,

In aliis vero paucis ac bene definitis materiis (art. 24) visum est
Commissioni nostrae non sufficete moralem tantum obligationem, sed
iutidicam quoque esse statuendam, ob earum materiatum gravitatem
et noxias sequelas, quae ex diversa Episcoporum agendi ratione in spi-
rituale commune damoum certo profluerent. In talibus tamen materiis
Episcoporum monarchica potestas sufficienter in tuto ponitur per clau-
sulas proportionate graves, quae sunt: 4} elenchus casuum est taxativus
omnino, iidemque casus natura sua haud frequentes esse possunt; &) de-
cisiones Conferentiae proferendae sunt per duas saltem suffragiorum
partes; ¢) insuper recognosci debent a Sancta Sede; d) datur denique
singulis Episcopis facultas recurrendi ad Sanctam Sedem, in devolutivo
tamen tantum ne finis huius statuti frustretur,

Sic visum est Commissioni minus minui per hoc statutum ordi-
natiam singulorum Episcoporum potestatem, quam per Conciliorum
plenariorum aut provincialium statuta minuatur.

Moderator: Legat nunc exc.mus D. secretarius generalis nomina
Patrum, qui verbum petierunt quoad hoc caput.

Secretarius generalis: Verbum facere postulaverunt em.mi ac rev.mi
DD. cardd. Iacobus Mclntyre, arch. Angelorum in Statibus Foederatis
Americae Septemtrionalis, Valerianus Gracias, arch. Bombayensis in
India, Albertus Meyer, arch. Chicagiensis in Stat. Foed. Amer, Sept.,
Toseph Ritter, arch. S. Ludovici in Stat. Foed. Amer. Sept., Ioannes
Landdzuri, arch. Limanus in Peruvia; exc.mi Michaél Klepacz, ep. Lod-
zensis in Polonia, Marcellinus Olaechea, arch. Valentinus in Hispania,

Gerardus McDevitt, ep. aux, Philadelphiensis in Stat. Foed. Amer. Sept.,
Aloisius M. Carli, ep. Signinus in Italia, Alfredus Ancel, ep. aux. Lugdu-
nensis in Gallia, Antonius Pilddin, ep. Canariensis in Hispania, Aemilius
Guerry, arch. Camaracensis in Gallia.

11
Em.mus P. D. IACOBUS FRANCISCUS L. carp. McINTYRE

Archiepiscopus Angelorum in California

Venerabiles Fratres, carissimi Periti, Observatores et Auditores,

Verba mea referuntur ad cap. I1I, par. 17, lin. 17 schematis de epi-
scopis et de regimine dioecesium. Ibi proponitur ut conferentiae natio-
nales vel regionales habeant potestatem iuridicalem. Faveo talibus con-
ferentits, si sunt voluntariae. Deploro tales conferentias, si sunt iuridi-
cales,

Proposita huic similia habent historiam sat extensivam. Ius Cano-
nicum dat nobis concilia plenaria et provincialia, Haec habent pote-
statem iuridicalem.

Nunc autem potestas iuridicalis introducitur in conferentias quae
non debent esse nec iuridicales nec obligatoriae, sed voluntariae et libe-
rae. Finis harum conferentiarum est providere circumstantiis localibus et
regionalibus.

In his circumstantiis quaerimus: quare introducitur potestas iuridi-
calis ubi non est necessaria nec conveniens?

Magna cum haesitatione coniectari possit utrum hoc propositum sit
impugnatio regiminis Curiae Romanae, Curia Romana est instrumentum
Summi Pontificis. Praeterea: possitne haec introductio potestatis iuri-
dicalis esse aliqua impugnatio indirecta doctrinae infallibilitatis? Deus
prohibeat! Sed talis nubes videri potest in extremo caelo,

Circumstantiae electionis Pontificis nostri Pauli VI, feliciter regnan-
tis, favent omissioni propositi status iuridicalis harum conferentiarum
nationalium. Papa noster fruitur experientia triginta annorum in officiis
maximis Curize Romanae. Nemo melius quam ille cognoscit Curiam
Romanam. Nunc autem ipse est Summus Pontifex, ideoque dotatus donis
ductus Spiritus Sancti. Hoc elevat eius dotes naturales per protectionem
divinam. Ergo, quis est magis qualificatus? Quis est magis dotatus?
Papa noster cognoscit Curiam Romanam, et homines aptos ad laborem
Curiae Romanae et in toto mundo.

Quare restrictio iuridicalis imponatur sapientiae humanae et divi-
nitus ductae talis Vicarii Christi? Quare hoc impedimentum '? Certe

fidelitas nostra, devotio nostra erga personam Vicarii Christi et fides
nostra in inspiratione Sancti Spiritus praevalebunt. Debemus manife-
stare fidem nostram, debemus manifestare’ confidentiam nostram et
reverentiam nostram et derelinquere ideam potestatis iuridicalis in
proposito.

Propono ergo ut potestas iuridicalis conferentiarum nationalium
omittatur, Dixi,

In textu scripto tradito: ' deest. 2 deest.
| 12
Em.mus P. D. VALERIANUS csrp. GRACIAS .

Archiepiscopus Bombayensis

Venerabiles Patres,

En pauca’ animadvertenda super hoc caput.

1. Cum iam saltem circiter® 50 conferentiae episcopales existant,
et, uti praesumere licet, cum satisfactione, munus suum exsequantur,
clare elucet hierarchias respectivas sibi persuasum habere ad bonum
commune, et ad problemata nostrae aetatis solvenda in rebus maioribus,
collaborationem mutuam episcoporum necessariam esse. Nulla ergo ulte-
rior idea in introductione requiritur, Post tot elucidationes citea « colle-
gium apostolotum » « collegium episcoporum » etc. in hac alma aula
nobis propositas, mirum sane esset si nulla prorsus collegialitas practica
inter episcopos eiusdem regionis inveniretur, quaecumque eius funda-
menta sint, sive dogmatica, sive juridica, sive merae voluntariae associa-
tionis. -

2. Facile intelligitur formam organisatotiam ¢ ifta dicam® harum
conferentiarum variam esse, secundum variarum regionum necessitates,
conditiones, naturales propensiones nationum. Sunt e. g‘' qui favent
multitudini regulationum, et ita forte in labore suo facile obstruuntur;
sunt alii qui censent paucas regulas melius ad actionem vere fructuosam
conducere; potius nituntur bona voluntate et bono sensu in mutua
cooperatione.

3. Sed sunt puncta quaedam essentialia, quae prae oculis habenda
sunt: '

a) Permanens commissio, seu coetus administrativus, constitui
debet a praelatis, qui totam regionem repraesentant, guia bic agitur de
conferentia nationali vel territoriali’ Nam evidens est in quibusdam
regionibus impossibile esse ut tota hierarchia frequenter conveniat,

sicut in India.’ Unde negotia sua alicui commissioni seu coetui admi-
nistrativo committere debent.

b) Haec commissio permanens, pet suum laborem et per fructum
sui operis, confidentia totius communitatis christianae gaudebit.

¢) Etiam apud auctoritates civiles, et inter non-catholicos, aucto-
ritate vera gaudeat oportet, sive ex officio agnoscatur, sive de facto,
saltem tamquam repraesentatio catholicorum habeatur.

d) Nullam ansam dissensionis praebeat in hierarchia. Praestat
limitatam cooperationem procurare per metam obligationem moralem
impositam singulis membris, quam plura conari assequi per impositionem
iuridicae obligationis. Uti dicitut lingua anglica “ A bird in the hand is
worth two in the bush ”.

¢) Providendum est ne « bureaucratia », quae dicitur, intret in
hanc organisationem conferentiatum, et evadant opus potius aliquorum
sacerdotum seu laicorum (quantumvis efficaciter peractum), quam actio
communis pastoralis episcoporum alicuius regionis.

f) 1i, qui constituunt commissionem permanentem, sempet ope-
rose studeant acquirendi activam collaborationem totius hierarchiae,

4, Ad illustrationem proponere liceat elementa principalia confe-
rentiae episcoporum in India fundatae anno 1944, cuius Statuta forma-
liter approbata sunt .." a Sancta Sede et de qua solum possum logui
cum aligua competentia.®

@) Associatio est voluntaria. Sed de facto omnes episcopi sunt
membra. Cur? non coguntur, sed vigorose persuadentur.’

b) Est coetus consultativus; eius decisiones non imponunt obliga-
tionem iuridicam in Ordinarios.

¢) Nullo modo restringat, praeiudicet aut pertutbet auctoritatem
seu actionem Ordinariorum in ambitu iurisdictionis eorum.

d) Consistit ex omnibus membris hierarchiae catholicae i India.”

e) .." Quamvis moralis tantum obligatio habeatur accipiendi
decisiones commissionis permanentis, passim genuina cooperatio prae-
stita est, Omnes enim censent aequum esse et conveniens offerre since-
ram cooperationem huic associationi.,.”

2) Addere valet Concilium nostrum Plenarium in India,” cum
approbatet statuta conferentiae episcopalis, in decreto speciali recom-
mendare reunionem praelatorum quorundam, qui, occasione data, con-
veniant ad investigandas conditiones speciales quae in eorum regione
occurrunt,

5. Quaestio ergo principalis, mihi videtur,” huius schematis est
haec: Iuvatne dare statum iuridicum conferentiis episcopalibus? Fateor
me aliquando favisse opinioni statum stricte furidicum stabiliendum

esse. Putavi enim ita augeri auctoritatem conferentiarum episcopalium,
Postquam vero legi seriem emendationum et observavi divisionem opi-
nionum, iam censeo nullam rem imponendam esse quae adeo contro-
vertitur...*

6. Hinc, concludendo,” censeo practicam solutionem huius materiae
esse hanc:

a) Relinquatur hierarchiae uniuscuiusque regionis, ut eligat suam
peculiarem formam procedendi in conferentiis, scil. sive nectendi obliga-
tionem mere moralem cum suis decisionibus, sive eligendi statum stricte
iuridicum. Carior est libertas — at libertas guae est” sana ac prudens.

b) Adeundi S. Sedem ad approbandum ..* suum modum pro-
cedendi.

¢) Iudicandi, ex experientia, methodum adoptatam. ..."” Non vide-
tur practicum imponere omnibus conferentiis episcopalibus idem catalo-
gum omnium particularium in modo tractandi quaestiones...”

Concludo.” Nemo umgquam per meram legem canonicam melior eva-
sit. Hinc nuper volebam Caietanum, celebrem commentatorem, citare,
respondentem ad quaestionem utrum episcopus potius sit canonista an
theologus; dixit: theologus sit, episcopus enim debet praedicare. Prae-
dicandum vero est, non ius canonicum, sed evangelium Christi. Debet
enim instruere gregem fidelium in vita sancta, non in sacris canonibus,
quae non condita sunt ab ipso Domino, sed ab hominibus, Dixi.

In textu scripto tradito: ! Pauca habeo. 2 deest. 3 deest. 4 deest.
% deest. ¢ deest. 7 in Concilio plenario a. 1950, et iterum a. 1960, cum
quibusdam modificationibus. 8 Puncta principalia sunt haec, ® per persua-
sionem. ' Tndiae, ex episcopis auxiliaribus seu coadiutoribus, et ex episcopis
et archiepiscopis qui, renuntiantes suo officio, adhuc in India resident, 1 Per-
manens commissio munere coetus administrativi fungitur. Consistit e praesidente,
qui a membris eligitur, et 14 metropolitis ex officio, qui repraesentant omnes pro-
vincias ecclesiasticas, et e quibusdam membris cooptatis per praesidem et metro-
politas. f). 2 cui Concilium plenarium a. 1950 imposuit obligationem inve-
stigandi et decernendi actionem appropriatam in variis rebus, e. g. in actione ca-
tholica, extensione Ecclesiae, catechesi, apostolatu sociali, educatione, programma-
tibus factionum politicarum etc. Si quis censet se non posse consentire decisioni-
bus commissionis permanentis, perfectam libertatem habet procedendi secundum
proprium iudicium. Aliquando vero accidit, si socii in officio episcopali alicui epi-
scopo persuadere non possunt, ut sive clerus sive fideles eum urgere incipiant
ut amplectetur decisionem maioris partis. B deest. 1 deest. 5 In
nostro mundo vivere est mutari, et sapientis est in melius mutari; opinionem ergo
meam mutavi, 1% deest. 7 deest. % vel recognoscendum. ¥ Omnes
ultimatim ad eundem finem tendunt. ® votandi, in quaestionibus investigan-
dis etc. 2 deest.

13
Em.mus P. D. ALBERTUS GREGORIUS carp. MEYER

Archiepiscopus Chicagiensis

Venerabiles Fratres,

Loqui vellemn praesertim de art, 3 huius capitis, ubi agitur de con-
ferentiae decisionibus, qui articulus mea opinione ' medulla et cor huius
capitis — immo forsitan totius huius® schematis — vocari potest. Bt
addo guod’ loquor nomine plus quam 120 episcoporum ex Statibus
Foederatis Americae Septemtrionalis quorum nomina subscripta huic
folio adnexa sunt.

Ex hoc autem articulo otiri potest problema sat grave. Ex una
parte, schema proponit finem maximi momenti, omnino necessatium pro
hodiernis adiunctis, nempe, u¢ dicitur in prooemio,' ut « omnes eiusdem
regionis episcopi in unum convenientes, collatis consiliis, efficacius pro-
moveant rem catholicam in universo suo territorio »...° Ex altera parte,
auctoritas ac proinde libertas episcopi residentialis pro sua conscientia
agendi in dioecesi sibi concredita omnino in tuto collocari debet. Ut haec
duo necessaria bona inter se melius reconcilientur, sequentes emenda-
tiones in textum nobis exhibitum propono.

1. In n. 20 huius cap. III, propono ut nova paragraphus introdu-
catur, quae esset prima post verba « e gremio uniuscuiusque conferentiae
constituantur ». Haec paragraphus fere ita sonare debet: « Praeses, qui
voto secreto et scripto eligatur pro periodo temporis ab ipsa conferentia
statuendo, nisi statuta peculiaria aliud caveant ».

Ratio huius emendationis haec est: Munus praesidis conferentiae
tanti momenti est ut modus quo ipse eligatur ab ipso Concilio statui
debeat. Propono modum qui maxime concordat cum plena libertate
omnium episcoporum, nempe suffragium secretum et scriptum. Provide-
tur etiam® pro adiunctis extraordinariis cum adiecta clausula: « nisi
statuta peculiaria aliud caveant ».

2. Propono ut n. 22, i. e. principium generale, noviter redigatur, et
quidem fere hoc modo: « Firmo praescripto n. 24, deliberationes com-
munes episcoporum in conferentia nationali legitime coadunatorum, prae-
cipue ad hoc dirigantur, ut singuli episcopi residentiales, mutua infor-
matione fraterno animo suscepta, melius pro sua conscientia suam partem
gregis Domini pascant et simul communionem servent cum episcopis
eiusdem regionis ».

Ratio huius emendationis in hoc praecipue consistit. Principium gene-

rale, prouti nunc in schemate exprimitur, nimis videtur esse iuridice
expressum, atque indebite tura episcoporum coarctari. Nam, uti nunc stat
in schemate, principium non loquitur nisi « de decisionibus prolatis ab
episcopis, quae debita reverentia ab unoquoque episcopo accipiantur et
ad effectum deducantur ». Teste experientia conferentiae nationalis iam
multis annis in Statibus Foederatis existentis, nova redactio textus quam
proposui melius videtur favere bono collaborationis communis quin in-
ducat duplex periculum, indebitae nempe incursionis in gubernium
dioecesis episcopo residentiali concreditum, atque etiam periculum ali-
cuius novae centralizationis nimis extensae atque complicatae.

3. In eundem sensum, et propter similes rationes, propono ut n. 23,
« de episcopo contra decisiones agente », ex toto deleatur.

Hoc propono, dico, propter fere easdem rationes. Nam, prouti nunc
sonat in hoc numero, imponitur in episcopum, practice loquendo, obli-
gatio plus quam moralis, libertas ideo episcopi agentis iuxta conscientiam
non satis protegitur, atque periculum habetur novae formae centraliza-
tionis nimis extensae, quandoque etiam forsitan odiosae.

4, Quoad n. 24 ubi agitur de iuridica obligatione’ propono ut de-
leantur subsectiones (&), (c) et (d) huius numeri® His deletis, decisiones
quae episcopos vi iuridica obligant, ad eas tantum, quae necessatiae et
sufficientes videntur, restringerentur, nempe ad eas quae sub (2) enume-
rantur, Textus autem huius subsectionis () etiam emendetur, fere hoc
modo: « Quando agatur de peculiaribus rebus quae sive fure communi,
sive speciali Summi Pontificis vel Oecumenici Concilii mandato, natio-
nali episcoporum conferentiae pertractandae ac resolvendae commissae
fuerint ».

Ratio autem cur, mea opinione, casus cum vi iuridica stricte restrin-
gantur oportet ad eos qui sub (#¢) enumerantur, derivatur praecise ex
illo magno periculo novae formae centralizationis nimis extensae atque
nimis complicatae. Hinc obligatio iuridica imponi debet solummodo
quando absolute requiritur ad voluntatem summae auctoritatis in Eccle-
sia implendam. Haec autem in Ecclesia voluntas supremae auctoritatis
exprimitur solummodo per Summum Pontificem, Concilium Oecume-
nicum et Tus Commune. Substituendo autem verba « Summi Pontificis »
et « Concilii Oecumenici » in locum phrasis « Apostolicae Sedis » clatius
exprimitur sedes supremae auctoritatis. '

Quodsi aliqua conferentia nationalis putet vim juridicam extendi
debere ad eos casus qui sub litteris %) ¢) et d) enumerantur, facultatem
in hunc sensum certe obtinere potest a Summo Pontifice. Decretum
autem Concilii Oecumenici non debet tantum onus imponere in omnes
conferentias nationales.

Tandem, in hoc eodem n. 24, omnino necessarium mihi videtur ut
praecisis et determinatis normis provideatur quomodo maioritas requi-
sita obtinenda sit, nempe per suffragia scripta et secreta, aliquo modo
sicut in Ordine Concilii Oecumenici nostri pro his decisionibus provi-
detur. Textus, potro, uti nunc legit, requirit majoritatemn duarum ex tribus
partium. Quamvis talis maioritas mihi nunc sufficere videatur, serio,
puto, perpendendae sunt etiam ° rationes eorum qui pluralitatem maio-
rem requirerent, Et dixi. '

In textn scripto tradito: ' deest. ? deest. 3 deest. 4 deest.
5 {cf. n. 17). § deest. 7 deest. 8 n. 24, * deest.

[Subscripserunt etiam] J. Minihan, M. J. Guilfoyle, Philip M. Hannan,
Philip Furlong, Charles B. Mulrooney, Edward Swanstrom, William J. Condon,
Toseph Dougherthy, Toseph Green, Leo Pursley, Sylvester Treinen, G. H. Speltz,
F. P. Leipzg, Christopher J. Weldon, H. B. Hacker, Henry J. Soenneker, Stephan
J. Kacisko, Paul C. Schulte, Raymond P. Hillinger, Vincentius J. Hines, Lawrence
Casey, George A. Hammes, William A. O’Connor, William P, O’Connor, Dermot
(O'Flanagan, Thomas A. Connolly, James J. Byrne, John B. Franz, Edward J. Hun-
keler, T, W, Freking, Francis Green, Karl Alter, C. P. Greco, Henry J. Grimmels-
man, John P. Treacy, Joseph H. Hodges, H. A. Clinch, Bernard Flanagan, James
V. Casey, Edward Fitzgerald, Loras T. Lane, Lambert A, Hoch, Ernest J. Primeau,
Gerald V, McDevitt, Francis F. Reh, Walter Curtis, James Griffiths, Andreas G.
Grutka, John Dougherty, Vincent J. Baldwin, Marion F. Forst, Edward C. Daly,
Nicholas Elko, John J. Krol, George L. Leech, Franciscus J. Furey, Coleman F.
Carroll, John Donovan, John F. Dearden, Albert R. Zuroweste, Paul Hallinan,
Robert E. Tracy, Alexander Zaleski, Toseph Denning, James McNulty, John Board-
man, James McManus, John Russel, W. T. McCarty, A. Schladweiler, Raymond
G. Hunthausen, Jaroslav Gabro, James W. Malone, John J. Carberry, Hugh A.
Donahoe, Ignatius Strecker, Robert E. Lucey, Stephen A. Leven, Thomas J. Drury,
Floyd L. Begin, G. Bergan, John Wright, John Morkovsky, W. E. Cousins, A. L.
Fletcher, Walter P. Kellenberg, Francis Schenk, L. A, Gleen, Daniel F. Feeney,
C. E. Elwell, G. P. Flavin, C. A. Buswell, J. W. Comber, Gerald O’Keefe, Leo
T. Maher, Thomas K. Gorman, Ioseph T. McGucken, Alden Bell, James Navagh,
Aloisius Wycislo, John B. Grellinger, G. J. Rehring, Leonard P. Cowley, J. L. Fe-
deral, E. J. Harper, J. Carroll McCormick, Leo Binz, Toannes L. Paschang, Ralph
L. Hayes, Chatles N. Helmsing, Robert J. Joyce, Victor J. Reed, Lawrence M.
De Falco, Warren Boudreaux, Wendelin Nold, Allen J. Babcock, M. W. Hyle,
J. M. Mueller, Lawrence J. Shehan, Martin (’Connor, Jos. card. Ritter,

14

Emmus P. D. IOSEPH carp. RITTER
Archiepiscopus §. Ludovici

Venerabiles Patres,

Paucis exceptis, cap. III huius schematis mihi placet!

Imprimis conferentiae episcopales mihi videntur necessariae ad mi-
nisterium effectivum. Et loquor, non de conferentiis quae secundum
par. 22-23 praescripta operantur, sed de illis quae statum et vim vere
iuridicum possident, sicuti in par. 24 describuntur.

Multoties — et hoc sat evidens est quin indigeat probatione —
multoties unanimitas tum vocis tum actionis ex patte corporis episcopo-
rum nationalis requiritur ut finis communis attingi possit. Unanimitas
enim auctoritatem virtutemque, decretis, inceptis, et decisionibus prae-
stabit; unanimitas roborem et fortitudinem singulis episcopis in fine
prosequendo communicabit. Et quis negare poterit talem auctoritatem
fortitudinemque saepe esse necessarias in illis quae pertinent non solum
ad animarum salutem sed etiam ad problemata socialia et moralia? Et
quid, nisi conferentiae episcopales, unanimitatem requisitam secure, con-
stanter, et tempore opportuno praestare poterit?

Conferentiae huius generis, statum et vim vere iuridicum possidentes,
decentralizationem vehementer promovebunt. Nam, uti bono communi
sat providetur sive per leges sive per corpus iurisdictionale, iam praeclu-
duntur per quasi preemptionem, secundum subsidiaritatis principium,
necessitas et ius ut auctoritas superior per legislationem interveniat. Con-
ferentiae similiter illis finibus inservient propter quos desideratur ut
Curia Romana magis internationalis fiat. Nam, ubi episcopi alicutus
nationis stant auctoritative uniti in aliqua re vel decisione, ibi possibilis
redditur repraesentatio authentica et effectiva apud S. Sedem: repraesen-
tatio quae medium erit efficacissimum ex una parte ad S. Sedi peculiares
uniuscuiusque nationis conditiones explicandas et ex altera parte ad
modificationes iuris communis speciales et utiles obtinendas.

Denique hoc Concilium Oecumenicum nos episcopos docuit quid sit
pro Ecclesia universali curare et disponere. In hac deliberationis dimen-
sione, multa maximi momenti cotidie discimus de problematibus alienis
intelligendis et de decisionibus faciendis quae bonum vere commune re-
spiciunt. Haec disciplina optimo cum effectu in conferentiis episcoporum
continuari poterit et debebit.

Ex altera parte, schema de conferentiis instituendis sane et pru-

denter tractat. Admodum universali imbuitur spiritu. Ad consideratio-
nes genericas se restringens, specifica et particularia relinquit ipsis sin-
gulis coetibus episcoporum. Sic par. 18 decernit ut unaquaeque confe-
rentia suas leges fundamentales suumque modum procedendi determi-
net; ut suam methodum officiales eligendi constituat; et cetera ita porro.

Insuper schema in obligationibus instituendis valde prudens est.
Sic par. 22-23 omnem legis positivae obligationem excludunt ubi S. Sedes
prius non intervenerit. Ubi tractat de obligatione imponenda, schema re-
quirit ut decisiones « per duas saltem ex tribus partibus suffragiorum
prolatae sint necnon ab Apostolica Sede recognitae fuerint ». Omnia
haec mihi valde placent. Alii alias ordinationes sine dubio volunt. Ni-
hilominus, Patres conciliares, vos rogo et urgeo ut, mutatis mutandis,
substantiam par. 24 sustineatis — ut conferentias episcoporum nationa-
les, statum et vim iuridicum habentes, constituatis.

Quis dicere poterit institutionem talium conferentiarum contrariam
esse naturae episcopatus monarchicae? Institutio conferentiarum nihil
dicit, nihil implicat, de natura episcopatus. Modum efficaciorem et magis
informatum offert in quo Romanus Pontifex suum primatum monarchi-
cum exercere potest. Cum vis conferentiae legislativa ex Romani Ponti-
ficis recognitione vel ex Concilio Oecumenico provenit, false dicitur
conferentiarum institutionem ponere aliud corpus auctoritativum inter
Romanum Pontificem et singulos episcopos.

In fine, unam solam emendationem in schemate proponere velim.
In par. 19, art. 2, in ordine ad conferentias ille status episcopis auxilia-
ribus detur qui articulo praecedenti coadiutoribus conceditur. Dicatur
episcopos auxiliares de iure et cum suffragio deliberativo ad nationalem
episcoporum conferentiam pertinere. Dixi.

15
Em.Mus P. D. IOANNES carp. LANDAZURI RICKETTS

Archiepiscopus Limanus

Ewm.mi Praesides et Moderatores, venerabiles Patres,

Episcoporum coetus seu conferentiae, logica est evolutio disciplinae
organizativae Ecclesiae, nostris temporibus adaptatae. Hoc Institutum
enim ante saeculum sporadice tantum existebat, et quod postea nondum
in Codex ITuris Canonici introducendum censebatur; hodie vero ubique
terrarum eius sentitur necessitas, et experientia teste videtur iam in
ius Ecclesiae incorporandum.

Uti enim in nota 1 huius capitis (pag. 17) docemur, iam inde a
Pio Papa IX, ..." ipsi Summi Pontifices tales coetus probarunt atque com-
mendarunt.

Unde, quod in schemate nostro statuitur de conferentiis episcoporum,
in genere placet, utpote prudenter et cum moderamine dictum. Liceat
tamen mihi sequentes animadversiones notare ...%;

1. In ipso titulo adiectivum « nationali » melius expungi potest,
ita ut simpliciter dicatur « de episcoporum coetu seu conferentia ». Nam,
saepe coetus seu conferentia non nationalis, sed regionalis utiliter insti-
tuitur, sive regio pats taptum territorii nationalis nimis extensi inten-
datur, sive plures nationes ob identitatem adiunctorum comprehendat.
Consequenter etiam in textu pag. 14, lin. 4, dicatur: eiusdem nationis
vel regionis, et ita passim in textu.

2 animadversio, In n. 18 par. 1 dicitur: « Praeter concilia plena-
ria quae opportuno tempore legitime celebrari possunt, et Concilia pro-
vincialia, decimo saltem quoque anno ad normam iutis celebranda ».
Haec ultima dispositio scil. quod ad tempus attinet minime placet.

Historia enim docet illa Concilia plenaria vel provincialia veneran-
dae quidem fuisse auctoritatis, magnosque protulisse pro disciplina ec-
clesiastica et profectu animarum fructus et certe in posterum illos afferre
possunt. Forum locum conferentiae episcoporum tenere omnino ne-
queunt, tum quia eorum solemnitate et vi legislativa carent, tum quia
annuae sessiones eadem cura et profunditate praeparati nequeunt,

Quaeri tamen potest utrum, propter frequentiores episcoporum con-
ferentias, tam frequentia etiam Concilia provincialia adhuc sint necessa-
ria. Nam schema nostrum Concilia provincialia, quae juxta can. 283
Codicis Turis Canonici vicesimo saltem quoque anno celebranda dicun-
tur nunc decimo saltem quoque anno vult praescribere. Quod non vide-
tur expedire, Nam, si lex latior (vicesimo quoque anno) ob difficultates
practicas et alias, vix alicubi observatur, certe non expedit strictiorem
imponere legem, quae proculdubio vix melius in futuro observabitut,
eo magis quod eius necessitas, propter annualem vel biennalem congres-
sum episcoporum, iam videtur aliquantulum evanuisse. Verum est, ut
supra iam numeravimus, conferentias episcoporum locum omnino tenere
non posse Conciliorum tum plenarii tum provincialis: eorum tamen fre-
quentiam minus urgere videfur.’ Etenim:

1. Ratio quae pro frequentiore Conciliorum celebratione affertur
haec est: vita hominum citius movetur, et hodierna adiuncta cras iam
erunt mutata. Quapropter quaedam adaptationes disciplinae ecclesiasti-
cae vel mediorum apostolatus non possunt per viginti annos exspectare.
At possumus dicere: neque per decem! Sed ad hoc habebuntur confe-

rentiae episcoporum, ut singulis vel alternis annis, immo saepius si ne-
cesse fuerit, providere valeant. Concilia autem plenaria vel provincialia
tunc tantum cogenda sint, quando, non tempus determinatum (viginti
vel decem annorum) revolutum sit, sed quando profundiores mutationes
adiunctorum revisionem disciplinac necessariam reddiderint.

2. De cetero, determinatio temporis, si fieri debet, melius ad com-
missionem pro Codicis Iuris Canonici revisione remittatur.

Proinde: n. 18 § 1, proponimus ut sic resumatur: « Praeter Con-
cilia plenaria et Concilia provincialia quae opportuno tempore legitime
celebrari possunt, stabiliter in unaquaque natione... etc. ».

3 animadversio. Ad n. 24, Si decisionibus conferentiae episcopo-
rum vis tribuitur iuridica duae possunt oriri difficultates:

a) Natura monarchica episcopatus in regimine dioecesis requirit
ut nullus praeter episcopum de interna suae dioecesis disciplina de-
cernat; _
. b) Solus Romanus Pontifex supremum habet regimen Ecclesiae,
sub quo immediate veniunt episcopi pro sua dioecesi. Conferentia autem
episcoporum cuius decreta vim haberent coactivam, videtur esse ens iuri-
dicum inter Romanum Pontificem et episcopum positum quod liberta-
tem agendi singulorum episcoporum aliquatenus coarctare posset.

Attamen, haec diminutio capitis, si quae est, ad paucos tantum ca-
sus reducitur, et in praxi valde compensatur beneficio uniformitatis ac-
tionis totius hierarchiae ecclesiasticae alicuius nationis vel regionis in
rebus maioris momenti, qua e populo illa admiratio et incertitudo aufer-
retur ex diversitate disciplinae oriens. In hodiernis adiunctis si Eccle-
sia vult iura sua obtinere vel tueri, vel maiore cum profectu suum apo-
stolatum dirigere, omnino requiritur uniformitas actionis totius episco-
patus, praesertim in iis quae ad Gubernia civilia e. g.* relationem dicunt
et alia huiusmodi.

Tamvero, casus in n. 24 enumerati, in quibus decreta conferentiae
episcoporum vim iuridicam habent, revera ad minimum reducuntur,
ét magna cum sapientia et prudentia statuuntur, Profecto:

1. Antequam vim obligatoriam habeant, debent prius ab Aposto-
lica- Sede recognosci. Hoc modo recte dici potest limitationem regiminis
episcopi loci ultimatim a Summo Pontifice imponi, cuius ius ab omnibus
admittituar, '

2. Antequam vim obligatoriam habeant, debent a duabus ex tribus
partibus suffragari. Quae est norma in Fcclesia non infrequenter in huius-
modi regotiis admissa, ut videre est in ipsius nostri Concilii -normis
art., 39 ubi pro approbando schemate quolibet duae ex tribus partibus

suffragiorum requiruntur et sufficiunt. Quae norma ut regula generalis
servari posset et quidem placet.

Quodsi tamen alicui conferentiae episcoporum videatur magis deter-
minandum esse quid sub re maioris momenti intendendum sit (ut in lit-
tera b n. 24 ...%) vel quandonam res revera gravis sit (ut sub littera d ...%),
et proinde maiorem numerum suffragiorum, puta quattuor ex quinque
partibus, esse necessarium, conferentize episcoporum in suis Statutis
libertas sit illam normam determinare.

Quapropter, conveniens erit n, 24, lin. 13, post verba « legitime et
per duas saltem ex tribus partibus suffragiorum prolatae sint », haec
vel similia verba addere: « nisi aliud a particularibus statutis confe-
rentiae decernatur », ita ut in re tanti momenti possibilis difficultas quae
aliquibus apparere posset, solvetur. Dixi.

In textu scripto tradito: ' (a. 1864). ? factas etiam nomine 36 Patrum
conciliariorum Peruviae. 3 videntur. % deest. 5 dicitur. § eius-
dem numeri.

16

Exc.mus P, D. MICHAEL KLEPACZ
Episcopus Lodzensis

Venerabiles Patres,

Locuturus sum nomine episcopotrum Poloniae, Quamvis unusquisque
episcopus sit proprius, ordinarius atque immediatus pastor in dioecesi
sibi commissa, nullus tamen dubitat, quominus summopere expediat
propter rationes ordinis practici ut omnes eiusdem nationis episcopi
statis " temporibus simul conveniant ad rem catholicam in universo suo
territorio efficacius promovendam atque ordinandam ...

Talis praxis® iam a decenniis in pluribus regionibus viget, utique
optimis cum fructibus, ipsaque episcoporum auctoritas huius rei gratia
augetur ...%, etiam intra Ecclesiam, apud ipsos catholicos. Quare omitta-
tur in schemate specificatio illa superfiuna: « apud Gubernia civilia vel
acatholicos viros » (pag. 14, lin. 15) ...

Hucusque, quamvis pluries Summi Pontifices nationales episcopo-
rum conferentias adprobaverint atque laudaverint, iustituto illi deerat
iuridica consecratio vim legis pro universa Ecclesia habens. Carentiae
illi obviat nunc cap, IIT schematis, quod normas iuris communis circa
tales conferentias praebet. Summa iuridica lincamenta quae in schemate

definiuntur in genere nobis placent. Animadversiones tamen quasdam
faciendas censuimus.

... Pars prima capitis, de conferentiae constitutione agens, ansam
praebet uni observationi. Nempe, in par. 2, ubi de statutis ab ipsa con-
ferentia conficiendis sermo fit, adiungendum videtur statuta illa pro-
banda esse non solum a Summo Pontifice — quae vox concreta ubique
pracferenda est expressioni abstractae « Sedes Apostolica » — sed etiam
ab ipsis episcopis et quidem per duas saltem ex tribus partibus suffra-
giorum in scrutinio secreto prolatorum...”

... Quod conferentiac vero ' moderamen attinet, expedit ut hac in
re ratio habeatur finis essentialiter pastoralis, propter quem praecise tales
conferentiae constituendae sunt. Propterea, ea quae de conferentiae
membris statuuntur, decernenda sunt non intuitu dignitatis personarum,
sed intuitu boni singularum dicecesium in natione existentium, quae hac
de causa aequo iure in nationali episcoporum conferentia repraesentan-
dae sunt. Quare exoptatur ut unaquaeque dioecesis uno, et quidem uno
tantum suffragio deliberativo in conferentia gaudeat. Quod principium
non solum expressis verbis in decreto conciliari statuendum videtur, sed
exinde deducendae sunt etiam logicae consequentiae. Quae scripto pro-
poninus.”

Praccavendum est tamen,” ne dioecesis aliqua, episcopo legitime im-
pedito, in conferentia non repraesentetur et sic iure suo de facto pri-
vetur. Ideo statuendum est episcopum legitime impeditum ad nationalem
episcoporum conferentiam delegare posse ad tempus vel ad actum, et
quidem cum voto deliberativo, episcopum coadiutorem vel auxiliarem,
vel immo vicarium generalem qui non sit episcopus. Sic melius ratio
habebitur boni singularum dioecesium quod ultimatim redundat in bo-
num commune animarum totius nationis...”

Alia ™ quaestio connexa cum conferentiae moderamine, respicit punc-
tum 20 schematis...®, Quaedam ewim ® dicenda videntur in genetre
de .." praesidis munere. Affirmandum autem ™ esset ..."” praesidi com-
petere:

1. onus conferentiae labores dirigendi, salva semper et tuta mem-
brorum libertate;

2. officium curandi ut statuta .. conferentiae rite ohserventur;

3. privilegium etiam fungendi de mandato Summi Pontificis mu-
nere quod Nuntiis vel Delegatis Apostolicis hodie communiter commit-
titur. Quod tunc praesertim est maximi momenti, quando circumstan-
tiae exigunt ...* ut munere hoc fungatur quis qui rerum adiuncta * melius
cognoscit ..., Addere iuvat tale munus praesidi conferentize commis-
sum optime congruere cum iis quae sub puncto 24 schematis dicuntur

de decisionibus conferentiae ...* quando agitur de rebus cum Gubernio
civili tractandis ...”. Ibi enim supponi videtur nationalibus episcoporum
conferentiis committi etiam ut ...” relationes foveant inter Ecclesiam et
civilia Gubernia, quando Summi Pontificis approbatio accedit.”

Circa Consilium autem permanens,” statuendum videtur iure com-
muni: 1, consilium illud constituendum esse episcopis Ordinariis loco-
rum, 2. eligendis suffragio secreto.

..” TInter maiores defectus capitis adnumeranda est carentia cuius-
vis paragraphi de conferentiae competentia. Imprimis principium gene-
rale statuendum videtur nationalem episcoporum conferentiam compe-
tentem esse — intra limites iuris communis — circa ea omnia quae rem
catholicam respiciunt ef fotam attingunt nationem. Speciatim vero guae-
dam addenda sunt, quae scripto proponimus.”

Quoad decisiones Nationalis Conferentiae Episcoporum attinet,
bucusque ipsae* in tantum vim ligantem habebant, in quantum in sin-
gulis diocecesibus per ipsum Ordinarium loci promulgabantur ...*. Sche-
ma vero ® enumerat quatuor causas in quibus decisiones etigm iuridice
ligare poterunt totam nationem neque discretioni singulorum episcopo-
rum relictum erit utrum tales decisiones in propria dioecesi promulgare
velint necnon™

Praeter unum, omnes illi casus sine restrictione ® accipiendi viden-
tur. Non placet vero ™ casus sub puncto 24 b recensitus qui ita sonat:
« quando agitur de declarationibus majoris momenti publice faciendis
nomine nationalis episcoporum conferentiae »,

Talis " casus nimis vagus ... est et praeterea aliquomodo compre-
henditur in casu sub lttera d* recensito. Quare omittendus est ..

Inter condiciones requisitas ad hoc ut decisio singulos episcopos
iuridice obliget, nominatur votum a duabus saltem ex tribus partibus
suffragiorum procedens necnon approbatio Sedis Apostolicae...”

Relate ad decisiones * quae non obligant iuridice singulos episcopos,
Ordinarii locorum conservant libertatem agendi contra decisiones con-
ferentiae « ob peculiares rationes », quae formulatio praeferenda est ex-
pressioni in schemate adbibitae, « ob graves rationes ». Praeterea® cum
certis in casibus praeses difficilius scripto certior fieri possit, forsitan *
omittenda est vox « scripto » (pag. 16, lin. 8)...°

Tandem sublineandum videtur momentum obiectivae argumenta-
tionis, cum de decisione ab episcopis proferenda agitur. Periculum enim
aliquando adesse poterit, ne decisiones quaedam aliis episcopis quasi ex
auctoritate imponantur aut suggerantur. Quare principium generale sub
puncto 22 statutum sic immutandum videtur: « Firmo praescripto n. 24,
decisiones quae ab episcopis, in conferentia nationali legitime coadunatis,

accurate perpensge atque prolatae sunt, debita cum reverentia ab uno-
quoque episcopo accipiantur... ». Dixi, Gratias.

In textu scripto tradito: ' in unum coetum confluant statisque. ? Hodie

enim, cum nexus multiplicantur inter homines, gravissimae oriuntur quaestiones
quae excedunt fines dicecesium singularium et ideo competentiam singulorum epi-
scoporum, 3 Praxis episcoporum conferentiae. * non solum « apud civi-
lia gubernia vel acatholicos viros » ut dicitur in schemate, sed. * et dicatur sim-
pliciter: « ipsaque episcoporum auctoritas augeatur », eorum annuam sal-
tem celebrationem commendantes, institutio illa carebat consecratione vim legis
pro universa FEcclesia habente. Defectui. 7 1. De conferentiae constitutione.
¥ Quare paragraphus illa (pag. 14, linn. 25-27) ita corrigenda videtur: « Unaquae-
que nationalis episcoporum conferentia peculiaribus regi debet statutis, quae ab
ipsa conferentia conficienda atque probanda sunt, per duas saltem ex tribus par-
tibus suflragiorum secreto ab episcopis legitime coadunatis prolatorum, quaeque
insuper a Summo Pontifice recognoscenda sunt ». * De conferentiae modera-
mine. 0 deest. I Ut pronum est, convenit ut Ordinarii locorum, exceptis
vicatiis generalibus qui in iure etiam nomine Ordinariorum loci veniunt (C.I.C.
c. 198) de iure et cum suffragio deliberativo ad conferentiam pertineant. Sic ratio
habetur muneris peculiaris episcopi residentialis qui solus — sub auctoritate Summi
Pontificis — plena cum responsabilitate dioecesim suam gubernat. Ne dioecesis
aliqua duobus suffragiis gaudeat, praeter vicarios generales qui non sunt episcopi,
excipiendi quoque videntur e coetu eorum qui cum suffragio deliberativo ad confe-
rentiam pertinent, non solum auxiliares, sed etiam coadiutores, etsi iure succes-
sionis fruuntur. Addere tamen iuvat, iure communi, nisi aliud in litteris aposto-
licis caveatur, coadiutorem episcopo prorsus inabili datum, habere omnia iura et
officia episcopalia (C.1.C. c. 351 § 2). Quapropter talis coadiutor etiam de iure et
cum suffragio deliberativo ad nationalem episcoporum conferentiam pertinebit.
Quod vero peculiaria statuta attinet, schema decreti permittit ut etiam episcopi
mere titulares in natione degentes, possint in nationalem episcoporum conferen-
tiam cooptati, in eoque suffragio etiam deliberativo frui. Attamen, propter ratio-
nes superius allatas, quibus alia adhuc adiungitur, hoc inopportunum videtur. Prae-
cavendum est nempe ne decisio aliqua a conferentia proferatur ob vota praesertim
episcoporum qui non sunt residentiales ideoque non plenam habent responsabi-
litatem circa dioecesim aliquam regendam. Quod accidi potest in nationibus ubi
plures sunt episcopi auxiliares aut mere titulares qui suffragio deliberativo ex
hypothesi fruerentur. Quare iure communi statuendum videtur ut episcopi coop-
tati suffragio consultivo tantum fruantur. > Ex altera tamen parte praeca-
vendum est. B His dictis, punctum 19 schematis (pag. 15, linn. 5-12) ita
v. g. legendum esset: « Ut decisiones nationalis episcoporum conferentiae aequum
habeant respectum ad unamquamque dioecesim ideoque unum tantum suffragium
deliberativum pro quacumque dicecesi dari possit, de iis quibus conferentiae in-
teresse competit, sequentia statuuntut: 1. Omnes Ordinarii locorum cuiuscumque
ritus, vicariis generalibus exceptis, de iure et cum suffragio deliberativo ad natio-
nalem episcoporum conferentiam pertinent. 2, Ordinatio loci legitime impedito ius
est coadiutorem vel auxiliarem, immo vel vicarium generalem qui non sit episco-
pus, delegare, et quidem cum voto deliberativo. 3. Ex peculiaribus statutis etiam

6

episcopi coadiutores et auxiliares, immo et mere titulares, in natione degentes, pos-
sunt in nationalem episcoporum conferentiam cooptari, in eaque suffragio consul-
tivo frui. 4. (par. 3 schematis prout stat). 4 Secunda, B Etsi nihil in
schemate habetur — ut utar verbis exc.mni relatorls — « de praesidis electione eius-
que in munere diuturnitate » — quaestione hac remissa « ad peculiaria statuta eum
in finem ut quantutn fieri potest, aequus habeatur respectus ad uniuscuiusque na-
tionis particularem indolem » (relatio p. 19). % tamen. 7 ipso. B gal-
tem, ¥ in decreto conciliari. ¥ nationalis episcoporum. ' ut jura
Ecclesiae eiusdemque libertas aptius et efficacius tutentur, quando unjuscuiusque
nationis peculiaris indoles magis expostulat. 2 circumstantias. B guando
apostolatus necessitates requirunt ut nullus intermediarius natione exterus interce-
dat inter Summum Pontificem et episcopatum nationalem. ® quae vim iuti-
dicam habere possunt. % quae totam attingunt nationem. ¥ approbante
Summo Pontifice. 7 enm in finem ut fura Ecclesiae eiusdemque libertas et
autonomia tutentur ad bonum fidelium melius et efficacius promovendum: quod,
profecto, etiam in commodum cedit Summi Pontificis in munere suo respectu Ee-
clesiae universae rite explendo. % Deinde, quoad Consilium permanens, quod
ipsam conferentiam repraesentat in omnibus causis et negotiis eidem concredi-
tis. ® III. De conferentiae competentia, % affirmandum videtur inter
alia: 1. conferentiam episcoporum facultatem habere statuendi ius particulare na-
tionis quoad res illas, quae solutionem universalem excludunt aut inopportunum
reddunt. Quod attinet quaestionem principii, de se nihil obstat quominus talis
facultas conferentiis episcoporum tribuatur, quae hac in re ad Concilia plenaria
et provincialia accedunt, in quibus, iure nunc vigente, episcopi collegialiter suam
potestatemn exercent. Quaeri tamen potest, utrum talis facultas conferentiis me-
rito concedenda non inutilia reddat Concilia saltemn plenaria; 2, conferentine epi-
scoporum competere facultatem dandi interpretationem authenticam decretorum
Conciliorum plenariorum aut provincialium; 3. conferentiae episcoporum com-
petere ius designandi episcopos a Summo Pontifice nominandos pleno iure mem-
bra vel consultores SS. Romanae Curiae Congregationum, qui bis in anno v. g.
in Urbe conveniant ad commune bonum magis promovendum; 4. conferentiae epi-
scaporum competere ius proponendi aliquos peritos ecclesiasticos qui, sive stabiliter
sive ad actum, in Romanae Curiae dicasteriis adlaborent sicque Romana Curia, ut
dixit ipse Summus Pontifex, magis « supranationalis » evadat melioremque oecume-
nicam praeparationem habeat » (L'Oss. Rom. CIII n. 219). 3 1V, De con-
ferentiae decisionibus, Hucusque decisiones nationalis episcoporum conferentiae.
# Conferentiae enim episcoporum in territorio nationali iurisdictione non gaude-
bant. Evolutio tamen vitae sacialis nostris diebus sine dubio dispositiones canonicas
pro tota aliqua natione convenientes vel necessarias exigere potest. Hoc admisso,
haberi poterunt decisiones quae iuridice ligabunt totam nationem neque discre-
tioni singulorum episcoporum relictum erit, utrum tales decisiones in propria dioe-
cesi promulgare velit necne. Cum talis obligatio certo certius coarctet potestatem
ptopriam, otdinariam atque immediatam singulorum episcoporum, patet non quas-

libet decisiones conferentiarum talem vim iuridicam habere posse. 3 deest.
¥ dumtaxat casus, in quibus talis obligatio vi ipsius furis haberi poterit. % deest.
% nempe. ¥ Quaeri enim potest quid in casu concreto habendum sit ut decla-
ratic maioris momenti. Talis ergo. ® et generalis. ¥ n, 24e. © Quod

vero casum ¢ attinet, casus ille admittendus videtur, dummodo revera agatur de

rebus quae fofam attingunt nationem, i, e. quae in omnibus dioecesibus eodem
practice modo sese praebent eandemque solutionem pro tota natione expostulant.
Fieri enim potest ut quod convenit uni dicecesi, graviter damnosum sit aliae dioe-
cesi, quia saepe res non se habent eodem modo in singulis dioecesibus, etiam in una
eademque natione. # Quoad primum notandum est melius libertati singulo-
rum episcoporum satisfactum iri, si additur: tales decisiones scrutinio secreto pro-
ferendas esse. Quotiescumque proinde agatur de imponenda aliqua obligatione
iuridica, necessaria videtur iniunctio obligationis recurrendi ad scrutinium secre-
tum. Quoad secundum, expressio abstracta « Sedes Apostolica » substituatur hic
— sicut et alibi in schemate — locutione concreta « Summus Pontifex ». Solus
enim Romanus Pontifex est episcopis supetior. Praeterea, ut abusus possibiles
praecaveantur, specificetur lin. 14: « ab ipso Summo Pontifice recognitae fuerint ».
2 Quoad decisiones conferentiae episcopalis. # decisiones illae ab unoquoque
utique episcopo accipi et ad effectum deduci debent morali cum obligatione, sed
episcopus — qui solus plenam circa suam dioecesim responsabilitatem habet —
in casu aliquo suae dioecesi proprio, contra decisiones conferentiae in sua dice-
cesi agere potest, dummodo antea praesidem conferentiae scripto certiorem faciat
de suis agendi rationibus. Attamen, * deest. % Suadetur praeterea ut for-
mulatio puncti 23 simplicior sit et indicet agi hic non de quibuslibet gravibus ra-
tionibus, sed de rationibus quae peculiares sunt determinatae dioecesi, de qua
tandem proprius episcopus tenetur rationem reddere. Denique, aliquando res expo-
stulant ut episcopus statim agat. Quare omittatur etiam vox « antea » (pag. 16,
lin. 8). Dicatur proinde, ut iam propositum est (Emendationes n. 190): « Epi-
scopus ob peculiares rationes contra decisiones conferentiae in sua dioecesi agere
intendens, conferentiam per ipsius praesidem hac de re certiorem faciat ».

Moderator: Proxima congregatio generalis erit crastina die, hora
nona.

Em.mus P. D. EuGenius card, TiSSERANT: Reponatur Sacrosanc-
tum Evangelium.



